
ЁШЛАР – БЕБАҲО ХАЗИНАМИЗ, КУЧ-ҚУДРАТИМИЗ  
ВА БУЮК КЕЛАЖАГИМИЗ ТИМСОЛИ

ЎЗБЕКИСТОН РЕСПУБЛИКАСИ ПРЕЗИДЕНТИ  
ШАВКАТ МИРЗИЁЕВНИНГ ЎЗБЕКИСТОН ЁШЛАРИ 

ФОРУМИДА СЎЗЛАГАН НУТҚИ

Давлатимиз раҳбари жорий йил 
20 ноябрь куни Чилонзор туманига 
ташрифи чоғида Ёшлар форумини 
ўтказиш ташаббусини илгари су-
риб, Тошкентда ёшлар билан иш-
лаш бўйича янги тизим яратили-
ши, бунда пойтахтлик йигит-қизлар 
карвонбоши бўлиши кераклигини 
таъкидлаган эди.

Орадан кўп ўтмади, эзгу ташаббус 
қанот ёзди. 18 декабрь куни Тош-
кентдан бошланган форум шукуҳи 
мамлакат бўйлаб қўр олди. Форум 
доирасидаги тадбирларда ёшлар ва-
зирлар, ҳокимлар билан очиқ муло-
қотга киришди, ҳокимият ва бошқа-
рув органларининг бошқа вакиллари 
билан учрашди, муҳокамаларда иш-
тирок этди. 

25 декабрь куни Ўзбекистон 
 ёшлари форумининг мантиқий яку-
ни сифатида ўтказилган тадбирнинг 
ўзида 3 минг 300, ҳудудлардаги 
студияларда эса 26 мингдан зиёд 
 йигит-қиз қатнашди.

“ H u m o  a r e n a ”  с а р о й и н и н г 
муҳташам саҳнаси.  Президент  
Шавкат Мирзиёев кириб келди. 
Ёшлар зўр ҳаяжон билан давлат 
раҳбарини қарши олди. “Ўзбекис-
тон”, “Ўзбекистон” деган олқиш-
лар янгради. Президент ва ёш-
ларнинг янги форматдаги тарихий 
учрашуви бошланди.

Давлатимиз раҳбари  Ўзбекистон 
ёшлари форуми билан барчани 
табриклади.

— Сизлардаги жўшқинлик янги 
Ўзбекистоннинг куч-қудратини кўр-
сатади. Ҳар гал ёшларимиз билан 
учрашганимда, сизларнинг ғайрат-
шижоатингиздан куч-қувват ола-
ман, кўнглим тоғдай кўтарилади. 
Ҳар бирингиз жонажон Ватанимиз 
ва халқимизга сидқидилдан хизмат 
қилиш орзуси билан ёниб яшаётга-
нингизни яхши биламан. Сизларни 
Ўзбекистоннинг энг катта бойли-
ги, бебаҳо хазинаси сифатида юк-
сак қадрлайман, — деди Шавкат 
 Мирзиёев. 

Бугунги шиддатли, таҳликали 
даврда барча давлатларни, халқ-
ларни “Янгича яшаш тарзига тайёр-
мизми?” деган савол ўйлантираёт-
гани рост. Ана шундай мураккаб 
шароитда инсониятни илм-фан, фа-
қат илм-фан, янги ғоя ва замонавий 
интилишлар асосидаги кашфиёт-
лар келажак сари етаклашини ҳаёт-
нинг ўзи кўрсатиб турибди. Шунга 
ҳамоҳанг равишда Ўзбекистонда 
Учинчи Ренессанс тўлқини мавж-
ланмоқда. Бу жараёнда иқтидорли 
ёшлар майдонга чиқиб келаётгани 
қувонарлидир. 

Тошкент шаҳридаги “Humo arena” саройида  
Ўзбекистон ёшлари форуми бўлиб ўтди. Мамлакатимизда  

биринчи бор ўтказилаётган ушбу йирик тадбирда  
Президент Шавкат Мирзиёев иштирок этиб, нутқ сўзлади, 

ёшлар билан мулоқот қилди. 

Ҳурматли форум иштирокчилари!
Қадрли ёшлар!
Сизлар билан бугун мамлакатимизда би-

ринчи бор ўтказилаётган Ўзбекистон ёшлари 
форумида учрашиб турганимдан ғоят хур-
сандман.

Ушбу муҳташам залда тўпланган, шунинг-
дек, шаҳар ва туманлардаги студияларда 
ўтирган фаол ва ташаббускор ўғил-қизлари-
мизни, бутун мамлакатимиз ёшларини бугун-
ги анжуман билан чин қалбимдан самимий 
табриклайман. 

Мен ҳар гал ёшларимиз билан учрашга-
нимда, сизларнинг ғайрат-шижоатингиздан 
куч-қувват оламан, кўнглим тоғдай кўтарила-
ди. Ҳар бирингиз жонажон Ватанимиз ва хал-
қимизга сидқидилдан хизмат қилиш орзуси 
билан ёниб яшаётганингизни яхши биламан. 
Сизларни Ўзбекистоннинг энг катта бойли-
ги, бебаҳо хазинаси сифатида юксак қадр-
лайман. 

Биз юртимизда қандай ислоҳотларга қўл 
урмайлик, аввало, сиз каби ёшларга, сизлар-
нинг куч-ғайратингиз ва азму шижоатингизга 
суянамиз.

Барчангиз яхши биласиз, биз бугун ўз ол-
димизга улкан марраларни қўйганмиз. Она 
Ватанимизда Учинчи Ренессанс пойдевори-
ни яратишга киришдик. 

Биз оила, мактабгача таълим, мактаб ва 
олий таълимни ҳамда илмий-маданий дар-
гоҳларни бўлғуси Ренессанснинг энг му-
ҳим бўғинлари деб ҳисоблаймиз. Шу сабаб-
ли, ушбу соҳаларда туб ислоҳотларни изчил 
амалга оширмоқдамиз. 

Ишонаманки, мамлакатимиз тараққиё-
тининг янги пойдеворини яратишда сизлар 
сингари фидойи ва ватанпарвар ёшларимиз 
фаол иштирок этиб, муносиб ҳисса қўшади-
лар. 

Барчангизга аёнки, бугун дунё шиддат би-
лан ўзгармоқда. Ҳар куни, янги-янги  муаммо 
ва вазифалар пайдо бўлмоқда. Айниқса, 
якунланиб бораётган йилимиз инсоният учун 
жуда оғир ва синовли бўлди. Коронавирус 
пандемиясидан миллионлаб одамлар азият 
чекди. 

Шундай мураккаб даврда мард ва фидойи 
ёшларимизнинг олдинги сафларда турганига 
ҳаммамиз гувоҳ бўлдик. 

Эл бошига иш тушганда, ёшларимиз, ке-
рак бўлса, азиз жонларини гаровга қўйиб, 
халқимиз дардига дармон бўлдилар. Сиз-
ларнинг тенгдошларингиз уйма-уй юриб, 
карантин даврида қийналган оилаларга 

амалий ёрдам бердилар. Айниқса, “Сахо-
ват ва кўмак” умумхалқ ҳаракатида минг-
лаб ўғил-қизларимиз кўнгилли сифатида 
фаолият олиб борганини бугун алоҳида 
таъкидлаб ўтмоқчиман. 

Юрагида эзгулик ва меҳр-оқибат туйғулари 
жўш урган ана шундай ёшларимизга, уларга 
таълим-тарбия берган ота-оналари ва устоз-
мураббийларига бугун яна бир бор самимий 
миннатдорчилик билдираман.

Азиз фарзандларим! 
Хабарингиз бор, яқинда ёшлар билан 

ишлаш бўйича Тошкент шаҳри намунаси 
яратилди. Ушбу тажриба доирасида пой-
тахтимизда ўтказилган “Ёшлар ойлиги”да 
ўғил-қизларимизнинг муаммолари, таклиф 
ва истаклари “маҳаллабай” ўрганилди. 
Уларнинг ечимлари бўйича манзилли дас-
турлар ишлаб чиқилди.

Бу эзгу ташаббус мамлакатимиз бўйлаб 
кенг қанот ёзди. Шунингдек, барча шаҳар ва 
туманларда Ёшлар фестиваллари бўлиб 
ўтди. Кўпчилигингиз ушбу тадбирлар доира-
сида қатор вазирлар, ҳокимлар, банкирлар 
ва бошқа мутасаддилар билан очиқ мулоқот 
қилдингиз. 

Мен ҳам мазкур жараёнларни телевиде-
ние орқали ҳар куни кузатиб бордим. Ёш-
ларимизнинг долзарб масалаларни дадил 
кўтариб чиқиши, ташаббуслари ва шижоа-
ти менга жуда маъқул бўлди. Дунёқараши 
кенг, жонкуяр, илғор фикрли фарзандла-
римиз кўплигини кўриб, тўғриси, ниҳоятда 
қувондим. 

Энди биз Тошкент шаҳри тажрибасини бу-
тун мамлакат бўйлаб кенг жорий қиламиз. Бу 
борада Тошкент, Қашқадарё ва Хоразм ви-
лоятларида аллақачон амалий ишлар бош-
лаб юборилган.

Ёшларга доир сиёсатимизни самарали 
амалга ошириш, уларнинг ижтимоий муам-
моларини тизимли ўрганиш ва мувофиқлаш-
тириш вазифаси мутасадди ташкилотларга 
юклатилди. 

Бундан буён вилоят, туман ва шаҳар ҳо-
кимлари, вазирлар ва бошқа масъул раҳбар-
лар жойларда ёшлар билан учрашувларни 
доимий равишда ташкил этиб борадилар. 
Ҳокимлар ва сектор раҳбарлари ёшлар муам-
моларини ҳал этишга қаратилган амалий “йўл 
хариталари”ни ишлаб чиқиб, ижросини таъ-
минлайдилар. Шу масала бўйича ҳар 6 ойда 
маҳаллий кенгашларга ҳисобот берадилар 
ва келгуси ярим йиллик учун аниқ режаларни 
белгилаб оладилар. 

Савдо-саноат палатаси Бандлик ва меҳнат 
муносабатлари вазирлиги билан биргаликда 
“Ёшлар: 1+1” дастури доирасида палатанинг 
ҳудудий ўқув марказларида уюшмаган ва иш-
сиз ёшларни касб-ҳунар ва тадбиркорликка 
ўқитишни ташкил этади.

Куни кеча Савдо-саноат палатаси  йиғи-
лишида “Ҳар бир тадбиркор — ёшларга 
мададкор” тамойили асосида 1 нафар тад-
биркорга 1 нафардан ишсиз ёшларни би-
риктириш юзасидан хайрли ташаббус эълон 
қилинди. Бу ташаббус кўплаб тадбиркорла-
римиз томонидан қизғин қўллаб-қувватланди. 

Келгуси йилда камида 500 минг ёшга иш 
жойи яратиши мумкин бўлган ушбу ҳаракатни 
биз ҳам албатта маъқуллаймиз.

“Ҳунарли киши хор бўлмас”, дейди 
халқимиз. Аммо кейинги пайтларда фар-
зандларимизнинг уста ҳунармандлар қўли-
да касб-ҳунар ўрганишига етарли эътибор 
бермай қўйдик. Ваҳоланки, устоз кўрган 
ўғил-қизларимиз домласига муносиб бў-
лишга интилади, ҳаётда уларнинг кўмаги 
билан ўз ўрнини топади. Шу боис, ҳудуд-
ларда “устоз-шогирд” анъанасини янада 
кучайтирсак, ўйлайманки, нур устига аъло 
нур бўлади.

Бу эзгу ишга жалб этиладиган ҳунар-
манд усталарни Бандликка кўмаклашиш 
жамғармасидан моддий рағбатлантириш 
тизими жорий этилади. Бу муҳим вази-
фаларни жойларда амалга ошириш учун 
Савдо-саноат палатаси, Қорақалпоғистон 
Республикаси Вазирлар Кенгаши Раиси, 
вилоятлар ва Тошкент шаҳри ҳокимлари 
шахсан масъул бўладилар.

Барчангизга яхши маълумки, айни пайтда 
юртимизда эркин иқтисодий ва кичик саноат 
зоналарини тезкор ривожлантириш бўйича 
етарли тажриба тўпланди. Энди, орттирган 
тажрибамиз асосида республикамизнинг 
барча шаҳар ва туманларида “Ёшлар кичик 
саноат зоналари” ташкил этилади. Ушбу 
саноат зоналарида ёшлар лойиҳаларини 
амалга оширишга кўмаклашиш учун зарур 
бўладиган барча инфратузилма объектлари 
жойлаштирилади.

Тижорат банкларининг ҳудудларда фао-
лият бошлаган “Лойиҳалар фабрика”лари 
ёшларимизнинг илғор ғоялари асосида лойи-
ҳавий таклиф ва бизнес режаларини тайёр-
лаб беради.

Ёшлар лойиҳаларини молиялаштириш 
учун Инвестициялар ва ташқи савдо вазирли-
ги қошида алоҳида жамғарма ташкил этилиб, 

ушбу жамғармага 100 миллион доллар маб-
лағ ажратилади. Ушбу жамғарма ёшларнинг 
лойиҳаларига қулай шартларда ва паст фоиз-
ларда кредит беради.

Бундан ташқари, кичик саноат зоналарида 
ишлаб чиқариш бинолари қурилиб, ёшларга 
имтиёзли шартларда ижара ва лизинг асоси-
да берилади.

Жойларда “Ёшлар кичик саноат зонала-
ри”ни ташкил этиш бўйича Қорақалпоғистон 
Республикаси Вазирлар Кенгаши Раиси, ви-
лоятлар ва Тошкент шаҳар ҳокимлари бир 
ҳафта муддатда таклиф киритадилар. Ёшлар 
лойиҳаларини қўллаб-қувватлашда солиқ ва 
бошқа имтиёзларни бериш юзасидан қарор 
қабул қилинади.

Ҳурматли йиғилиш қатнашчилари!
Ўрни келганда таъкидлаш керакки, ёшла-

римиз муаммоларини тизимли ҳал этиш бо-
расида кўплаб камчиликлар ҳалигача сақла-
ниб қолмоқда. 

Албатта, бугун ўз тенгдошларига ибрат 
бўлаётган, жамиятдаги ўзгаришларда фаол 
иштирок этиб келаётган ғайратли ёшлар жуда 
кўп. Лекин, ҳаётда ўз ўрнини топишга қийна-
лаётган, йўлдан адашган, кўмакка муҳтож ёш-
лар ҳам, афсуски, йўқ эмас. 

Шунинг учун, Ахборот технологиялари ва 
коммуникацияларини ривожлантириш вазир-
лиги Ёшлар ишлари агентлиги билан бирга, 
ёшлар, айниқса, уларнинг уюшмаган қатлами 
билан масъуллар ўртасида тўғридан-тўғри 
мулоқот ўрнатишга хизмат қилувчи “Ёшлар 
мурожаати” электрон платформасини ярати-
ши керак бўлади. 

Яқинда ўтказилган ижтимоий сўровлар ак-
сарият ёшларимизда ижобий мотивация, биз-
нес ва тадбиркорлик соҳасида зарур билим 
ва малака етишмаслигини кўрсатди. Демак, 
уларга тадбиркорлик асосларини ўргатишга 
қаратилган ишларимизни янада кучайтири-
шимиз лозим. 

Шуни инобатга олиб, “Микрокредитбанк” 
касб-ҳунар ва тадбиркорликка ўқиб, серти-
фикат олган ёшларга имтиёзли фоизларда 
микрокредитлар ажратиш чораларини кўрсин. 
Бундай кредитлар 3 йил имтиёзли даври би-
лан 7 йил муддатга берилади. Банк томонидан 
ушбу мақсадлар учун келгуси йилда 45 мил-
лион долларлик микрокредитлар ажратилади.

Шунингдек, Оилавий тадбиркорликни 
ривожлантириш дастури орқали ҳар бир ви-
лоятга ёшларнинг тадбиркорлик лойиҳалари 
учун 100 миллиард сўмдан кредит маблағла-
ри йўналтирилади. 

Ушбу дастурлар орқали ёшларнинг бизнес 
лойиҳалари самарали амалга оширилишига 
жойларда ҳокимлар ва сектор раҳбарлари 
шахсан масъул бўладилар. 

Бугун ўғил-қизларимизни қийнаётган жид-
дий муаммолардан бири — ўқишни тамомла-
ган ёшлар бандлигини таъминлашдир. Кўп-
лаб мактаб ва коллеж битирувчилари, баъзан 
олий маълумотли йигит-қизлар ҳам иш то-
пишда қийинчиликка учрамоқдалар. 

Маълумки, бу йилдан Андижон, Фарғона 
ва Наманган вилоятларида 7-11-синф ўқувчи-
ларига мактабда таълим бериш билан бирга, 
уларни касбга ўргатиш тизими жорий этилди. 

Ўқувчи 11-синфга ўтдими, у туман ёки ша-
ҳар ҳокимлигининг бевосита назоратида бў-
лиши лозим. Агар бола олий ўқув юртига кира 
олмаса, маҳаллий раҳбарлар уни албатта иш 
билан таъминлаши шарт. Бунинг учун иш бе-
рувчилар ёш мутахассисни ўз жамоасига қа-
бул қилишдан манфаатдор бўлиши керак. 

Шу сабабли, Вазирлар Маҳкамасига иш 
берувчиларга ёш кадрларни ишлатган даври 
учун тегишли имтиёзлар тақдим этиш маса-
ласини кўриб чиқиш вазифаси топширилади. 

Қадрли ёшлар!
Ижтимоий ҳимояга муҳтож оилалар фар-

зандларини қўллаб-қувватлаш, ёш оилалар-
ни уй-жой билан таъминлаш ҳам устувор ва-
зифалардан ҳисобланади.

Ўтган уч йилда республикамизда 5 минг-
дан ортиқ ёш оилалар учун арзон уй-жойлар 
қурилди ва уларга 200 миллиард сўм миқ-
доридаги бошланғич бадал пуллари тўлаб 
берилди. Мана шундай эзгу ишларимизнинг 
мантиқий давоми сифатида, 2021-2023 йил-
ларда Ёшлар уйларини қуриш дастури амал-
га оширилади.

Ҳурматли ўғил қизларим!
Халқимиз азалдан оилани муқаддас би-

либ, уни доимо асраб-авайлаб келади. Оила 
қанчалик мустаҳкам бўлса, жамият ҳам шун-
чалик барқарор бўлади. 

Бир нарсани унутмаслигимиз лозим: хона-
донларимиздаги тинчлик-тотувлик, аввало, 
оиладаги соғлом муҳит, мустақил ҳаёт осто-
насида турган қизларимизни оилавий тур-
мушга тайёрлаш билан бевосита боғлиқ.

Афсуски, бу муҳим масалага лоқайдлик ва 
эътиборсизлигимиз натижасида жорий йил-
нинг ўтган 11 ойида ёш оилалар ўртасида 25 
минг ажримлар қайд этилган. Бу салбий ҳолат 
барчамизни жиддий безовта қилиши ва қаттиқ 
ташвишга солиши керак.

Давоми 2-бетда

Бундан буён барча даражадаги раҳбарлар фаолиятига 

ёшлар билан ишлаш, уларнинг муаммоларини бартараф этиш юзасидан 
амалга оширган ишларига қараб баҳо берилади. СИЁСАТ

Ахир, ўзингиз ўйланг, 25 минг ажрим — 
агар ҳар бир оиланинг камида уч нафар 
 аъзоси бўлса, бу — 100 минг одам ҳаётининг 
барбод бўлгани эмасми?! Бунинг оқибатида 
қанчадан-қанча бегуноҳ болалар тирик етим 
бўлиб қолади. Қанча инсоннинг тақдири из-
дан чиқиб, сарсон-саргардон бўлади. 

Нега мана шу оилаларни сақлаб қолиш 
учун маҳаллада ҳаракат қилмадик, ёшларга 
тўғри йўлни кўрсатмадик? 

Мен, бугунги имкониятдан фойдаланиб, 
кенг жамоатчиликка, авваламбор, кўпни кўр-
ган мўътабар нуронийларимизга, оқила ва 
меҳрибон оналаримизга мурожаат этмоқчи-
ман. Бу оғриқли масалада бизга ёрдам бе-
ринглар, деб илтимос қиламан. 

Оилавий низоларнинг олдини олиш, аж-
римларни камайтириш борасида сиз, азиз 
ёшларимиз ҳам ташаббус ва фаоллик кўрсат-
сангиз, мен барчангиздан чексиз миннатдор 
бўлар эдим. 

Ҳурматли анжуман иштирокчилари!
Бугунги форум сизларнинг келгусидаги 

мақсад ва режаларингизни белгилаб олиш 
учун қулай бўлган катта  имкониятдир.

Буюк аждодимиз Муҳаммад Хоразмийнинг: 
“Сўз — гул, иш — мева”, деган ҳикматли 
сўзлари бор. Ўйлайманки, бугун белгилаб 
оладиган режаларингиз қанчалик пишиқ-пух-
та бўлса, ишингиз ҳам шунчалик яхши сама-
ра беради. 

Сизлар кўп китоб ўқиган, билимли авлод 
вакиллари сифатида юртимиз ўтмишда жа-
ҳон цивилизацияси бешикларидан бири бўл-
ганини яхши биласиз. 

Сиз — Хоразмийлар, Фарғонийлар, 
 Беруний ва Ибн Синолар, Улуғбек, Навоий 
ва Бобурлар, Бухорийлар ва Термизийлар 
авлодисиз. 

Ана шундай буюк ватандошларимиз ярат-
ган бебаҳо билим ва кашфиётлар бугун ҳам 
инсониятга беқиёс хизмат қилмоқда. 

Бу ўринда, қомусий олим Муҳаммад Хораз-
мий асос солган илм — “алгоритм”ни эслаш-
нинг ўзи кифоя. Бу улуғ зотнинг улкан хизматла-
рини бутун башарият ҳанузгача миннатдорлик 
билан эсламоқда. Унинг оламшумул кашфиёт-
лари бугунги ахборот технологияларини яра-
тишда ҳам мустаҳкам асос бўлмоқда. 

Куни кеча Испаниянинг Мадрид шаҳри-
даги Комплутенсе университетида алло-
ма бобомизнинг ҳайкали ўрнатилди. 500 
йиллик тарихга эга бу нуфузли универси-
тет мамлакатда биринчи ўринда турадиган 
олийгоҳ ҳисобланади. Машҳур аждодимиз 
хотирасига кўрсатилган бундай улкан эҳти-
ромни биз айни вақтда халқимизга, унинг 
қадимий тарихи ва бой илмий меросига 
кўрсатилган юксак ҳурмат рамзи сифатида 
қабул қиламиз. 

Фурсатдан фойдаланиб, Испания ҳукума-
тига, университет раҳбарияти ва илмий жа-
моасига бутун эл-юртимиз ва ёшларимиз но-
мидан самимий ташаккур билдираман. 

Атоқли шоир Абдулла Орипов ёзганидай, 
Беруний бобомизнинг “ақл машъали” бутун 
башариятни ҳалигача ҳайратга солиб келаёт-
ганини сиз, азиз ёшлар яхши биласизлар, ал-
батта. 

Энг муҳими, бу улуғ алломаларимиз ўзла-
рининг оламшумул кашфиёт ва ихтиролари-
ни сизнинг ёшингизда — айни кучга тўлган 
навқирон чоғларида амалга оширганлар. Сиз 
ҳам буюк аждодлардан ибрат олиб, ҳаётда 
мўъжизалар яратишга астойдил интилишин-
гиз керак.

Ўз тажрибамдан келиб чиқиб, 
сизларга айтадиган маслаҳатим 
шу: Илмни қадрланг, илмга 
интилинг! Бир сония вақтингиз 
ҳам бекор ўтмасин! Ёшлик — 
умрнинг энг бебаҳо даври. Илм 
ва билим — ўтда ёнмайдиган, 
сувда чўкмайдиган, ҳеч ким 
сиздан тортиб ололмайдиган 
бойлик эканини асло унутманг!  

Сизлар мустақиллик фарзандларисиз. 
Ота-боболарингиз кўрган тўсиқ ва қийинчи-
ликларни кўрмай, озод Ватанда эркин нафас 
олиб вояга етаяпсизлар. 

Юксак мақсадлар йўлида сиз — ёшлар ҳал 
қилувчи куч бўлишингиз керак. 

Мен сизларнинг зиммангизга юкланган ана 
шундай улкан масъулиятни, том маънодаги 
тарихий вазифани шараф билан адо этишин-
гизга қатъий ишонаман.

Сизлар замонавий илм-фан ва юқори тех-
нологияларни мукаммал эгаллашингиз учун 
барча куч ва имкониятларни ишга солаяпмиз.

Мен ҳудудларга борганимда, сизларнинг 
тенгдошларингиз билан учрашиб, уларни 
қийнаётган долзарб муаммоларни ўрганишга 
алоҳида вақт ажратаман.

Дунёда глобаллашув ва рақобат тобора ку-
чайиб бораётган бугунги вазиятда барча со-
ҳаларда юксак билимли кадрларни тайёрла-
масак, тараққиётдан ортда қолиб кетишимиз 
мумкин.

Шу мақсадда, таълим тизимида туб исло-
ҳотларни амалга ошираяпмиз. Соҳада мут-
лақо янги тизим — Президент ва ижод мак-
табларини, математика, химия, биология 

фанлари бўйича махсус мактабларни таш-
кил этаяпмиз. Ёшларимизга “IT” технология-
ларни чуқур ўргатадиган таълим масканла-
рининг сони кун сайин кўпайиб бормоқда. 

Биз бу ишларимизнинг илк меваларини 
кўра бошладик. Сўнгги уч йилда мамлакати-
миз ёшлари нуфузли халқаро танлов ва му-
собақаларда беш ярим минг совринли ўрин-
ларни қўлга киритдилар.

Тошкент шаҳридаги Президент мактаби 
ўқувчиси Фирдавс Абдуқаюмов IELTS дасту-
ри бўйича юқори балл тўплаб, АҚШнинг Жон 
Кэролл университетида таҳсил олиш учун 96 
минг долларлик грант соҳибига айланди.

Фирдавс ўғлимни, унинг ота-онаси ва ус-
тозларини чин дилдан табриклаб, уларга си-
ҳат-саломатлик тилайман.

Фирдавснинг издоши сифатида, Тошкент 
шаҳридаги Президент мактабидан Темур Су-
лаймонов грант асосида, Намангандаги мак-
табдан Мироншоҳ Иномжонов ва Азимжон 
Алижонов ҳамда бошқа кўплаб ўқувчилар 
нуфузли хорижий илм даргоҳларига ўқишга 
кирганлар ва уларнинг сони кун сайин ошиб 
бормоқда. Биз бундай иқтидорли ёшларга ўз 
вақтида ҳар томонлама эътибор қаратиб, қўл-
лаб-қувватласак, ўйлайманки, улар катта-кат-
та зафарларни қўлга киритадилар.

Шу сабабли, ёшларимизнинг нуфузли хо-
рижий олийгоҳларда таҳсил олиши учун ҳар 
томонлама кўмаклашишга алоҳида эъти-
бор қаратамиз. Жумладан, халқаро таълим 
дастурлари бўйича энг юқори балл тўплаган 
иқтидорли ёшларга имтиҳон топшириш хара-
жатлари тўлиқ қоплаб берилади.

Ҳурматли тадбир иштирокчилари! 
Бугун умумхалқ ҳаракатига айланган беш 

муҳим ташаббусни амалга оширишда ёшла-
римиз фаол иштирок этаётгани бизни чексиз 
қувонтиради. 

Албатта, бу йўналишда маълум натижа-
ларга эришган бўлсак ҳам, ҳали қиладиган 
ишларимиз жудаям кўп. Жойлардаги мада-
ният марказлари, спорт залларини таъмир-
лаш ва жиҳозлаш, янгиларини қуриш ҳақида 
бугун жиддий бош қотиришимиз керак.

Шу муносабат билан Қорақалпоғистон 
Республикаси Вазирлар Кенгашига, ви-
лоятлар ва Тошкент шаҳар ҳокимликлари-
га бир ой муддатда беш муҳим ташаббусни 
амалга ошириш бўйича қарор қабул қилиш 
 топширилади.

Ушбу қарорларда жойлардаги 459 та мада-
ният марказида замонавий шароитлар таш-
кил этиш, уларни таъмирлаш ва жиҳозлаш 
кўзда тутилиши лозим.

Бу муаммони албатта ҳал қиламиз. Ле-
кин, мени масаланинг бошқа жиҳати кўпроқ 
ўйлантиради. Маданият ва санъат йўна-
лишида ўқишни тамомлаган ёшларимиз-
нинг кўпчилиги пойтахтда қолишни афзал 
кўраяпти. Бу аҳволда катта харажатлар 
эвазига жойларда барпо этилаётган ма-
даният ва маърифат марказларида эртага 
ким ишлайди? Қишлоқлардаги ёш иқтидор 
эгаларини ким излаб топади, уларни ким 
тарбиялайди?

Шу муносабат билан вилоят ҳокимлари 
ҳар қайси туман ва шаҳардан 5 нафаргача 
ёшларни маданият ва санъат олийгоҳларида 
маҳаллий бюджет ҳисобидан ўқитади. Келгу-
сида уларни ўз ҳудудида уй-жой ва мутахас-
сислиги бўйича иш билан таъминлаш чорала-
рини кўради.

Вазирлар Маҳкамаси Маданият вазирлиги, 
Ўзбекистон давлат санъат ва маданият инс-
титути, ҳудуд раҳбарлари билан биргаликда 
ушбу масала бўйича икки ой муддатда алоҳи-
да дастур ишлаб чиқади.

Яна бир муаммо — жойларда истеъдодли 
болаларнинг аксарияти ўз қобилиятини рўёб-
га чиқариш учун тегишли шароитга эга эмас. 
Талантли ёшларни аниқлаш, уларни қўллаб-
қувватлаш бўйича жойлардаги ишлар талаб 
даражасида эмас.

Мисол учун, қайси ҳудуддан қанча Зулфия-
чи қизлар чиқди? Нечтаси “Ниҳол” мукофоти 
совриндори бўлди? Қайси ёш шоир ёки ёзув-
чининг китоби нашр этилди? Қайси ёш талант 
республика ёки халқаро танловларда, спорт 
мусобақалари ва фан олимпиадаларида ғо-
либ бўлди? 

Агар масалага чуқурроқ қарайдиган бўл-
сак, эртага мана шундай ёшлар туман ёки 
шаҳарнинг “олтин фонди”га айланади ва улар 
шу ҳудуднинг обрўсини юксалтиришга хизмат 
қилади.

Шунинг учун ҳар қайси туман ва шаҳар ҳо-
кимига 10-15 нафар мана шундай истеъдод-
ли ёшларни саралаб, уларни ҳар томонлама 
тарбиялаш ва мунтазам рағбатлантириш ти-
зимини йўлга қўйиш вазифаси топширилади.

Яна бир муҳим масала!
Хабарингиз бор, яқинда янги бир тажриба-

ни жорий қилдик. Унга кўра, айни кунларда 
ҳокимлар йил якуни бўйича ўз ҳудудларида 
амалга оширилган ишлар, мавжуд камчилик 
ва муаммолар ҳамда келгуси режалари ҳақи-
да маҳаллий кенгашлар олдида ҳисобот бе-
раяптилар.

Афсуски, ёшлар тарбияси, уларнинг 
муаммолари ва ечимлари ҳали ушбу ҳи-
соботларда ўз аксини топмаяпти. Вилоят-
лар, туман ва шаҳар раҳбарлари келгуси 
йилдаги иш режаларида бу муҳим масала-
га устувор даражада аҳамият қаратишла-
ри зарур.

Кейинги йилда ҳам жойларда изланувчан 
йигит-қизларни қўллаб-қувватлаш мақсадида 
“Ёшлар технопарклари” қурилишини давом 
эттирамиз. 

Жорий йилда ёшлар ўртасида энг яхши 
илмий ишланмалар учун умумий қиймати 30 
миллиард сўмдан ортиқ бўлган “Ёш олим-
лар” инновацион лойиҳалар танлови эълон 
қилинган эди.

Инновацион ривожланиш вазирлиги, Олий 
ва ўрта махсус таълим вазирлиги, Халқ таъ-
лими вазирлиги 2021 йилдан бошлаб мактаб 
ўқувчилари ва олий ўқув юртлари талабалари 
ўртасида “Бўлажак олим” танловини ташкил 
қилсин. Бу орқали ёшларнинг энг яхши инно-
вацион ҳамда стартап лойиҳаларига 50 мил-
лиард сўм маблағ йўналтирилсин.

Бу ишларни давом эттирган ҳолда, келгуси 
йилда 100 дан зиёд шаҳар ва туманларимиз-
да “IT”ни чуқур ўргатадиган замонавий ўқув 
марказларини ташкил қиламиз.

Шу мақсадда, янги йилдан Тошкент 
 вилоятида Ахборот технологиялари универ-
ситети филиали ҳамда барча ҳудудларда 
мазкур йўналишда техникумлар ўз фаолия-
тини бошлайди.

Шунингдек, кейинги йилдан ёшларимизга 
халқаро “IT” сертификатларини олиш хара-
жатларининг 50 фоизгача бўлган қисми бюд-
жетдан қоплаб берилади.

Яқин икки йилда “Бир миллион дастур-
чи” лойиҳаси доирасида 300 минг нафар ёш-
лар компьютер дастурлаш асосларига бепул 
ўқитилади. 

Ахборот технологиялари ва коммуни-
кацияларини ривожлантириш вазирлиги 
Қорақалпоғистон Республикаси Вазирлар 
Кенгаши, вилоятлар ва Тошкент шаҳар ҳо-
кимликлари билан биргаликда бир ой муд-
датда ушбу лойиҳа доирасида соҳага қизи-
қадиган ёшларни аниқлаш, ўқитиш ва иш 
билан таъминлашга қаратилган дастур иш-
лаб чиқсин.

Бундан ташқари, ўрта мактабларда ҳамда 
олий таълим муассасаларида ёшларнинг иқ-
тидор ва талантларини тўла рўёбга чиқариш 
учун тизимли ишларни йўлга қўйиш лозим. 
Бунда ёшлар етакчилари, биринчи навбатда, 
ўзлари ташаббускор бўлишлари керак.

Ёшларимизнинг лидерлик 
қобилиятини кучайтириш, 
уларнинг фаоллигини 
ошириш, ҳар томонлама 
қўллаб-қувватлаш, илғор иш 
тажрибаларини оммалаштириш 
учун “Камалак юлдузлари”, 
“Йилнинг энг фаол ёшлар 
етакчиси”, “Йил сардори” 
каби кўрик-танловларни 
ўтказиш, ўйлайманки, 
мақсадга мувофиқ бўлади. Шу 
билан бир қаторда, олий ўқув 
юртлари ўртасида Талабалар 
фестивали, Интеллектуал 
ўйинлар ҳафталиги, “Йил 
талабаси” сингари кўрик-
танлов ва мусобақаларни 
ўтказиш уларнинг интеллектуал 
салоҳиятини ва ташкилотчилик 
қобилиятини янада 
юксалтиришга хизмат қилади. 

Шу муносабат билан Олий ва ўрта махсус 
таълим вазирлиги, Халқ таълими вазирлиги, 
Ёшлар ишлари агентлиги, Ректорлар Олий 
Кенгаши, Республика Маънавият ва маъри-
фат маркази биргаликда 2021 йилдан эъти-
боран, ушбу танловларни ташкил этиш ва 
юқори савияда ўтказиш, ғолибларни муносиб 
рағбатлантириш юзасидан чора-тадбирлар 
дастурини тасдиқласин.

Азиз ёшлар! 
Сизларга яна бир муҳим янгиликни айтиб 

ўтмоқчиман. Кейинги йилдан олий таълим 
муассасаларига кириш имтиҳонларида энг 
юқори балл тўплаган 200 нафар ёшлар учун 
Президент гранти жорий этилади. Агар мав-
жуд Президент стипендияси фақат бир ўқув 
йили учун мўлжалланган бўлса, ушбу грант 
талаба ўқишни битиргунига қадар, яъни, тўрт 
йил давомида тўлаб борилади.

Шунингдек, келгуси ўқув йилидан бош-
лаб, республикамиздаги хорижий олий 
ўқув юртларининг бакалавриат босқичи 
талабалари учун ҳам Президент ва давлат 
стипендиялари жорий этилади. Чунки бун-
дай таълим масканларида таълим олаёт-
ган ёшлар ҳам ўзимизнинг фарзандлари-
миз. Улар ҳам эртага юртимиз тараққиёти 
учун хизмат қилади. Шундай экан, уларга 
бугун ғамхўрлик қилиб, истеъдодини рағ-
батлантирсак, ўйлайманки, бу ҳам адолат-
дан бўлади.

Илм йўлини танлаган иқтидорли ёшлари-
мизни қўллаб-қувватлаш мақсадида, кейинги 
йилдан бошлаб магистратура ва докторанту-
ра босқичлари учун Президент стипендияси 
квотасини икки баробарга оширамиз.

Ишончим комил албатта, бундай имконият 
ва имтиёзларга, аввало, янги Ренессанс пой-
деворининг чинакам бунёдкорлари сазовор 
бўлади. 

Яна бир долзарб масала. Юртимизда бир 
неча фарзанди олийгоҳларда таҳсил олаёт-
ган ота-оналарнинг аксарияти, очиғини 

айтганда, ўқиш харажатларини қоплашда 
қийналадилар. Шунинг учун икки ва ундан 
ортиқ фарзанди олий ўқув юртида шартно-
ма асосида ўқиётган оилаларга имтиёзли 
таълим кредити бериш тартиби ишлаб чи-
қилади. Бунда кредитни ўқиш даври тугаб, 
ёшларимиз ишга жойлашгандан сўнг қайта-
риш назарда тутилади. 

Молия вазирлиги тижорат банкларига ушбу 
арзон кредитлар учун мақсадли ресурслар 
ажратилишини таъминласин.

Ҳурматли келажагимиз ворислари!
Хабарингиз бор, келгуси йили буюк бобо-

миз Алишер Навоий таваллудининг 580 йил-
лигини сизлар билан кенг нишонлаймиз.

Ёшларимизга ҳазрат Навоий ижодини чу-
қур ўргатишни тизимли йўлга қўйиш муҳим 
аҳамиятга эга. Алишер Навоий асарлари-
нинг бугунги ёшлар тушунадиган ихчам на-
муналарини яратиб, турли мобиль илова ва 
электрон дастурлар ишлаб чиқиш керак. Бу 
масалага Ахборот технологиялари ва ком-
муникацияларини ривожлантириш вазирли-
ги ҳамда Алишер Навоий номидаги Тошкент 
давлат ўзбек тили ва адабиёти университети 
раҳбарлари масъул этиб белгиланади.

Айни вақтда, келгуси йили биз атоқли шоир 
ва адибларимиз Абдулла Орипов, Ўткир  
Ҳошимов, буюк санъаткор Ботир Зокировнинг 
юбилей саналарини ҳам кенг нишонлаймиз. 

Бу борада белгиланган тадбирларни хал-
қимиз, авваламбор, ёшларимизнинг хоти-
расида ёрқин из қолдирадиган даражада, 
чинакам адабиёт ва санъат байрамлари си-
фатида ўтказишимиз керак. Шу мақсадда, 
“Абдулла Орипов издошлари”, “Ўткир 
Ҳошимов асарлари билимдони”, “Ботир 
Зокиров санъати давомчилари” кўрик-тан-
ловларининг туман, шаҳар, вилоят ва респуб-
лика босқичларини ташкил этиб, ғолибларни 
муносиб тақдирлаш зарур.

Маданият вазирлиги, Ёзувчилар уюшмаси, 
Бадиий академия, маҳаллий ҳокимликлар 
мазкур тадбирларни юқори даражада ўтка-
зиш чораларини кўриши лозим.

Ҳурматли дўстлар!
Жаҳон тарихи шундан далолат берадики, 

ҳар қандай янги цивилизация, янги Уйғониш 
даври китоб ва кутубхоналардан бошланади. 
Биз ҳам янги Ренессанснинг илк қадами си-
фатида Тошкент шаҳрида замонавий, муҳта-
шам кутубхона барпо этсак, нима дейсизлар?

Бу маърифат саройи илм-фаннинг сўнгги 
ютуқлари асосида жиҳозланади. Бу даргоҳ-
да юртимиз  ва жаҳондаги энг нодир, ноёб ва 
бебаҳо асарлар жамланади. У буюк аждодла-
римизнинг бой мероси ва номларини бутун 
дунёга тараннум этадиган, барча юртдошла-
римиз, биринчи навбатда, сиз, қадрли фар-
зандларимиз учун чинакам зиё масканига, 
ғурур ва ифтихоримиз рамзига айланади, деб 
ишонаман.

Азиз ёшлар!
Мана, яқинда мамлакатимизнинг спорт 

ҳаётида қувончли янгилик бўлди. Осиё Олим-
пия Кенгашининг қарорига кўра, 2025 йилда 
Ёшлар ўртасидаги Осиё ўйинларига Тошкент 
шаҳри мезбонлик қилиши белгиланди.

Бу мусобақада Осиё қитъасидаги 45 та 
давлат ёшлари 20 га яқин спорт тури бўйича 
ўзаро беллашадилар. Бундай нуфузли халқа-
ро спорт ўйинларининг Ўзбекистонда биринчи 
маротаба ўтказилиши барчамизга фахр-иф-
тихор бағишлайди, албатта. Шу билан бирга, 
у бизга ғоят катта масъулият ҳам юклайди. 
Мана, сизлар каби навқирон ва азамат ёш-
ларнинг ўз куч ва маҳоратини кўрсатиб, Ва-
танимиз байроғини юксакларга кўтаришлари 
учун яна бир зўр имконият!

Шу муносабат билан ушбу спорт байрами-
ни юқори савияда ўтказиш ва унга иқтидорли 
ёшларимизни тайёрлашга ҳозирданоқ кири-
шишимиз лозим. Шу мақсадда, Осиё ўйин-
лари дастурига киритилган спорт турлари 
бўйича туман, шаҳар, вилоят ва республика 
чемпионатлари, “Ҳоким кубоги” мусобақала-
рини ташкил этиш керак.

Вазирлар Маҳкамаси ушбу масала бўйича 
тегишли қарор лойиҳасини икки ой муддатда 
тайёрлаб киритсин. 

Юртимизда ёш авлоднинг жисмоний ва 
маънавий етук бўлиб улғайиши, жумладан, 
уларнинг бўш вақтини мазмунли ташкил қи-
лиш, оммавий спортга кенг жалб этиш мақса-
дида “Соғлом турмуш тарзи” электрон плат-
формаси ишлаб чиқилмоқда. Ҳудудларда 
пиёда ва велосипедда юришга мўлжалланган 
“Саломатлик йўлаклари” барпо этилмоқда.

Кейинги йилларда маҳаллаларда ташкил 
этилган спорт майдончалари ёшларнинг се-
вимли масканига айланди. Бу ишларни яна-
да ривожлантирамиз. Айни пайтда, мактаб 
спорт залларидан дарсдан ташқари вақтлар-
да ҳам унумли фойдаланиш чоралари кўри-
лади.

Бундан ташқари, 2021 йилдан бошлаб 
ёшлар ўртасида ҳар йили “Жисмоний тай-
ёргарлик даражаси” спорт синовларини ўт-
казиш тизими йўлга қўйилади. Ушбу синов та-
лабларини бажарганларга спорт разрядлари 
берилади, муддатли ҳарбий хизматга бориш 
ва “Темурбеклар мактаби”га киришда имтиёз-
лар жорий этилади.

Энг муҳими, мана шундай синовларда тоб-
ланиб, иродаси чиниққан фарзандларимиз 
жисмоний ва маънавий жиҳатдан баркамол 
инсонлар бўлиб вояга етади. 

Бир пайтлар “Ватанпарвар” ташкилоти 
ёшларга нафақат ҳарбий соҳада, балки кат-
та ҳаётда ҳам зарур бўладиган мусобақа ва 
спорт ўйинларини ташкил этарди, уларни 
техник касбларга ўргатарди. Шу сабабли, йи-
гит-қизларимиз ўртасида унга қизиқиш юқори 
эди. Афсуски, кейинги пайтларда унинг фао-
лияти сусайиб кетди. Ташкилотнинг аввалги 
нуфузини тиклашимиз зарур. 

Шаҳар ва туман ҳокимлари, сектор раҳ-
барларига, ҳар бир ҳудуд ва соҳа кесимида 
“Ватанпарвар” ташкилоти базасида ёшларни 
меҳнат бозорида эҳтиёж юқори бўлган касб-
ларга ўқитиш вазифаси топширилади.

Азиз фарзандларим!
Ёшлар тарбияси ҳақида гап кетганда, яна 

бир муҳим масалага эътибор қаратишингизни 
истардим. Мен бу ўринда ёшлар маънавияти 
билан боғлиқ айрим муаммоларни назарда 
тутяпман. 

Ўзингиз гувоҳсиз, жаҳоннинг кўплаб минта-
қаларида ҳамон кескин вазият сақланиб қол-
моқда. Турли низо ва зиддиятлар авж олмоқда. 

Ҳозир бутун дунёда терроризм, экстре-
мизм ва бошқа таҳдидлар Интернет маконига 
кириб, мослашиб олган. Шунинг учун уларга 
қарши курашиш осон кечмаяпти. 

Афсуски, баъзи ёшларимизда Интернет-
дан тўғри фойдаланиш кўникма ва маданияти 
етарли эмас. Айрим йигит-қизлар Интернет-
ни ахборот, билим ва маърифат манбаи деб 
эмас, балки шунчаки кўнгилочар восита деб 
билишади.

Мана шундай мафкуравий кураш шароити-
да ёшларимиз сезгир ва огоҳ бўлиши, ҳар бир 
масалада, аввало, Ватан манфаатини ўйлаб 
иш тутиши зарур.

Илм-маърифат ва касб-
ҳунарга интилиш, оилани 
муқаддас билиш, маънавий 
поклик, катталарга ҳурмат, 
кичикларга шафқат, эзгу 
қадриятларга садоқат каби 
фазилатлар азалдан халқимиз 
ва миллатимизнинг қонида 
бўлиб келган. Биз мана 
шундай бебаҳо меросимизни 
нафақат асрашимиз, балки 
уни янада бойитишимиз, 
келгуси авлодларга безавол 
етказишимиз керак.   

Шу ўринда, мен ҳурматли ота-оналар, бобо-
ларимиз ва момоларимизни, жонкуяр устоз ва 
мураббийларни, муҳтарам зиёлиларимиз, кенг 
жамоатчилигимизни бу масалага бефарқ бўл-
масдан, ёшлар тарбиясига қаратилган ишлари-
мизни янада кучайтиришга даъват этаман. 

Қанчалик қийин бўлмасин, биз ёшлар 
тарбияси бўйича ўзимизга хос ва таъсирчан, 
бугунги кунга ҳамоҳанг усулларни излаб то-
пишимиз керак. Жондан азиз фарзандлари-
мизни бузғунчи ва зарарли ғоялар, жиноят-
чилик, гиёҳвандлик, лоқайдлик, маънавий 
қашшоқлик, истеъмолчилик кайфиятидан 
асрашимиз зарур. Бундай салбий ҳолатлар-
ни бартараф этишда барчамиз, аввало, сиз, 
азиз ёшлар фаол бўлишингиз керак. 

Халқимизнинг маънавий қудрати ва бо-
қий қадриятларини асраб-авайлаш ва бу-
тун дунёга тараннум этишга сизлар албатта 
қодирсиз.

Қадрли ёш дўстларим!
Мамлакатимизда ёшларга оид давлат 

сиёсатини тўлақонли рўёбга чиқариш учун 
бундан кейин ҳам барча ресурс ва имконият-
ларни кенг сафарбар қиламиз. Биз учун бу 
борада майда масаланинг ўзи йўқ. Сизлар-
нинг келажагингиз билан боғлиқ ҳар қандай 
вазифа — бирламчи аҳамиятга эга. 

Ёшлар билан ишлаш Президентдан тор-
тиб вазиргача, ҳокимдан тортиб маҳалла 
раисигача — ҳаммамизнинг энг асосий 
ишимизга айланиши зарур. 

Бундан буён барча даражадаги раҳбарлар 
фаолиятига ёшлар билан ишлаш, уларнинг 
муаммоларини бартараф этиш юзасидан амал-
га оширган ишларига қараб баҳо берилади. 

Фурсатдан фойдаланиб, яна бир бор так-
рорлайман. Ёшлар тарбияси билан, уларнинг 
муаммоларини ечиш билан бугун шуғуллан-
масак, эртага кеч бўлади. Бу, аввало, ёш ав-
лодимизга нисбатан хиёнат бўлади. 

Ҳар қайси ҳоким, ҳар бир вазир, ҳар қайси 
маҳалла раиси: “Бугун мен ёшлар учун нима 
иш қилдим? Эртага ёшлар манфаати учун 
яна нималар қилишим керак?” деган савол-
ларга жавоб берадиган, шундай эътиқод би-
лан яшайдиган вақт келди. Ёш авлодимиз ҳаё-
тини яхшилаш, уларнинг орзу-интилишларини 
рўёбга чиқариш ҳақида бош қотирмайдиган, бу 
масалага бепарво бўлган раҳбарларнинг биз 
билан елкадош ва сафдош бўлишга ҳаққи йўқ.

Азиз фарзандларим!
Халқимиз, Ватанимиз сизлардан буюк 

ишлар кутаётганини ҳеч қачон ёдингиздан 
чиқарманг!

Юртнинг юксак ишончи ва умидини тўла 
оқлаш, унга муносиб бўлиш — дунёдаги 
энг улуғ бахтдир.

Шундай шараф, барчангизга насиб этсин!
Фурсатдан фойдаланиб, Янги йилда сиз-

ларга сиҳат-саломатлик, улкан ютуқ ва за-
фарлар тилайман.

Ҳамиша соғ-омон бўлинг, азиз болаларим!

ЎЗБЕКИСТОН РЕСПУБЛИКАСИ ПРЕЗИДЕНТИ  
ШАВКАТ МИРЗИЁЕВНИНГ ЎЗБЕКИСТОН ЁШЛАРИ 

ФОРУМИДА СЎЗЛАГАН НУТҚИ
Бошланиши 1-бетда

Халқимиз, давлатимиз, муҳтарам Президентимизнинг биз, ёшларга юксак 
эътибори ва ишончини оқлаш, бу ғамхўрликка ҳар томонлама муносиб 

бўлиш учун ўз устимизда жиддий ишлашимиз, қаттиқ меҳнат қилишимиз 
лозимлигини ҳар биримиз чуқур масъулият билан англаб турибмиз.   

СИЁСАТ

Ҳурматли ёшлар, азиз тенгдошлар!
Мамлакатимиз ҳаётидаги унутилмас тарихий 

воқеа — юртимизда биринчи бор ташкил этилган 
Ўзбекистон ёшлари форуми ғоят кўтаринки ва ама-
лий руҳда бўлиб ўтди. 

Айниқса, муҳтарам Президентимиз Шавкат 
Миромонович Мирзиёевнинг анжуманда сўзлаган 
сермазмун нутқи барчамизда қизғин таассурот қол-
дирди.

Давлатимиз раҳбари ёшларни Ватанимизнинг 
энг катта бойлиги ва бебаҳо хазинасига қиёслага-
ни, мард ва фидойи тенгдошларимизнинг синовли 
кунларда кўрсатган мардлиги ва жасоратини юксак 
эътироф этгани бизни ниҳоятда руҳлантирди. 

Айни пайтда, Юртбошимизнинг ёш авлодга ул-
кан ишончи, эътибор ва ғамхўрлиги зиммамизга 
жуда катта масъулият юклади.

Барчангиз гувоҳсиз, сўнгги йилларда мамлака-
тимизда — янги Ўзбекистонда ёшларга муносабат 
бутунлай ўзгарди. 

Ёшларга доир давлат сиёсати асосида ёш ав-
лоднинг ҳаётий манфаатларини таъминлаш, улар-
нинг эзгу орзу-интилишлари, қобилият ва истеъ-
додини рўёбга чиқаришга қаратилган ислоҳотлар 
изчил ва самарали амалга оширилмоқда.

Бизнинг илғор билим ва касб-ҳунарларни пухта 
эгаллаб, етук мутахассис, чинакам ватанпарвар 

инсонлар бўлиб камол топишимиз учун ҳамма ша-
роитлар яратиб берилмоқда. 

Кўплаб тенгдошларимиз парламентда, ҳукумат 
аъзолари сафида, давлат бошқаруви органлари-
нинг масъул лавозимларида, замонавий корхона-
ларда, кичик бизнес ва тадбиркорлик, илм-фан, 
соғлиқни сақлаш, маданият, санъат ва спорт соҳа-
ларида — ҳаётимизнинг барча жабҳаларида жўш-
қин фаолият олиб бормоқда.

Бугун Ватанимизнинг келажагини белгилаб бе-
радиган, янги Уйғониш даврининг асосини ташкил 
этадиган ҳал қилувчи соҳа — таълим-тарбия тизи-
ми жадал ривожланмоқда. 

Ҳаётда синовдан ўтган миллий ва хорижий таж-
рибалар асосида янги-янги билим, санъат ва спорт 
масканлари барпо этилмоқда. Президент мактаб-
лари, ихтисослашган ҳамда ижод мактабларида 
юзлаб истеъдодли ўғил-қизлар замонавий таълим-
тарбия олмоқда, маҳорат сирларини эгалламоқда.

Бугунги учрашувда давлатимиз раҳбари то-
монидан билдирилган муҳим фикрлар, хусусан, 
иқтидорли талабалар учун Президент гранти 
таъсис этилиши, республикамиздаги хорижий 
олий ўқув юртларининг бакалавриат босқичи 
талабалари учун ҳам Президент ва давлат сти-
пендияларининг жорий қилиниши, икки ва ундан 
ортиқ фарзандини шартнома асосида ўқитаётган 

оилаларга имтиёзли таълим кредити берилиши 
ва бошқа янгиликлар бизни жуда қувонтириб 
юборди. 

Президентимиз ўз нутқида ёшларни қўллаб-
қувватлашга қаратилган кўплаб лойиҳалар, жум-
ладан, ёшларни иш билан таъминлаш, уларнинг 
тадбиркорлик ва ишбилармонлик қобилиятини 
ривожлантириш бўйича илгари сурган ғоялар айни 
бизнинг кўнглимиздаги иш бўлди. 

Хусусан, “Ёшлар: 1+1”, “Ҳар бир тадбиркор — 
ёшларга мададкор”, “Ёшлар кичик саноат зонала-
ри”, “Лойиҳалар фабрикаси”, “Ёшлар технопарк-
лари”, “Ёшлар мурожаати” электрон платформаси 
сингари янги-янги ташаббуслар ҳаётимизда муҳим 
аҳамият касб этади.  

Президентимиз томонидан ёшларни уй-жой 
билан таъминлаш, уларни мустақил ҳаётга тайёр-
лаш, оилани мустаҳкамлаш, ажримларнинг олди-
ни олиш каби долзарб масалаларга алоҳида эъти-
бор қаратилди.

Айни пайтда, Юртбошимиз беш муҳим ташаб-
бусни изчил амалга ошириш, истеъдодли болалар-
нинг қобилиятини рўёбга чиқариш, ёш авлоднинг 
жисмоний ва маънавий етук бўлиб улғайиши, соғ-
лом турмуш тарзини қарор топтириш, ҳарбий-ва-
танпарварлик тарбияси бўйича олдимизда турган 
энг долзарб вазифаларни белгилаб берди.

Айниқса, давлатимиз раҳбарининг ёшларга қа-
рата айтган қуйидаги сўзлари ҳаммамизни чексиз 
тўлқинлантирди: 

“Илмни қадрланг, илмга интилинг! Бир сония 
вақтингиз ҳам бекор ўтмасин! Ёшлик — умрнинг 
энг бебаҳо даври. Илм ва билим — ўтда ёнмай-
диган, сувда чўкмайдиган, ҳеч ким сиздан тортиб 
ололмайдиган бойлик эканини асло унутманг!”

Тарих ҳақиқати ва катта ҳаёт тажрибаси билан 
йўғрилган бу сўзлар биз учун бир умрлик ҳаёт дас-
тури бўлиб қолади.

Халқимиз, давлатимиз, муҳтарам Президенти-
мизнинг биз, ёшларга юксак эътибори ва ишончи-
ни оқлаш, бу ғамхўрликка ҳар томонлама муносиб 
бўлиш учун ўз устимизда жиддий ишлашимиз, қат-
тиқ меҳнат қилишимиз лозимлигини ҳар биримиз 
чуқур масъулият билан англаб турибмиз.   

Азиз дўстлар, азму шижоатли тенгдошлар!
Бугун она халқимиз, жонажон Ватанимиз, азиз 

Президентимиз онгу тафаккури озод авлоддан 
буюк ишларни кутмоқда. Мамлакатимиз олдида 
турган юксак мақсадлар йўлида ёшларга ҳал қи-
лувчи куч сифатида қаралмоқда. 

Барчамиз зиммамиздаги улкан масъулият ва 
жавобгарликни ҳис қилиб, Ватан манфаатлари 
йўлида янада бирлашиб, том маънодаги тарихий 
вазифани шараф билан адо этайлик! 

Эл-юртимизнинг, Президентимизнинг, ота-она-
ларимиз, устоз-мураббийларимизнинг бизга бил-
дираётган юксак умид ва ишончларини амалий 
ишлар билан — аъло ўқиш, аъло меҳнат, аъло 
хулқу одобимиз билан оқлайлик!

Биз бунга қодирмиз. Чунки биз — Хоразмий-
лар, Фарғонийлар, Беруний ва Ибн Сино, Улуғбек, 
 Навоий ва Бобурлар, Бухорийлар, Термизийлар 
авлодимиз. 

Ишонтириб айтамизки, биз ана шундай буюк 
аждодларимизга ҳар жиҳатдан муносиб бўламиз.

Ҳозирги нотинч ва мураккаб даврда, глобалла-
шув ва рақобат муҳитида доимо сезгир ва огоҳ бўлиб 
яшашга сиз, азиз дўстларимизни даъват этамиз.

Ҳаётдаги ҳар қандай синов ва қийинчиликларни 
шижоат ва қатъият билан енгиб ўтиб, она Ватан-
га садоқат билан хизмат қилиш ҳаётий мақсад ва 
маслагимизга айлансин!

Азиз Ватанимизнинг ҳақиқий таянчи ва суянчи 
бўлиб, юртимизда янги Ўзбекистонни, янги Ренес-
сансни яратишга муносиб ҳисса қўшайлик!

Дунёдаги энг улуғ бахт — эл-юрт ишончига сазо-
вор бўлиш барчамизга насиб этсин!

Биз — Ўзбекистон ёшларига кўрсатаётган ота-
ларча ғамхўрлиги учун ҳурматли Президентимиз 
Шавкат Миромонович Мирзиёевга чексиз миннат-
дорлик билдирамиз.

ЎЗБЕКИСТОН ЁШЛАРИ БИРИНЧИ ФОРУМИ 
ИШТИРОКЧИЛАРИНИНГ МАМЛАКАТИМИЗ ЁШЛАРИГА 

МУРОЖААТИ

Барча ислоҳотлар жозибадорлиги, 
аввало, иқтидорли ёшларнинг куч-
ғайрати, азму шижоати билан янада 
таъсирли бўлиши ойдек равшан. Шу 
маънода, Учинчи Ренессанс пойде-
ворини яратиш учун таълим ва ма-
даният даргоҳлари фаолиятини та-
комиллаштиришга асосий эътибор 
қаратилаётир.

Давлатимиз раҳбари коронавирус 
пандемияси даврида ёшлар фидойи-
лигига ҳам юксак баҳо берди. Халқи-
миз дардига дармон бўлган, хайрия 

ва саховат тадбирларида фаол қат-
нашиб, қийналган оилаларга амалий 
ёрдам берган ёшларнинг ота-онала-
рига, устоз-мураббийларига самимий 
миннатдорлик билдирди.

Ўзбекистон — ёшлар мамлакати. 
Азму шижоати баланд, ғоя ва ташаб-
буслари кўп йигит-қизлар билан ишлаш 
борасида бефарқлик кузатилгани ҳам 
бор гап. Кейинги тўрт йилда қобиққа 
ўралган бу тизим тубдан янгиланди. 
Ёшларни эшитиш, уларнинг муаммо-
ларини ҳал қилиш, орзу-умидлари, та-
шаббусларини рўёбга чиқариш жараё-
ни бошланди. 

Президент Шавкат Мирзиёев бу 
борадаги ишларни янги босқичда 
давом эттиришни, ёшларга оид дав-
лат сиёсатида кутилаётган янгилик-
ларни айтган чоғда форум иштирок-
чиларининг кўзлари чақнаб, қалбида 
Ватанга жўшқин муҳаббат ҳисси қай-
нарди.

Форумда Тошкент шаҳри тажриба-
си мамлакат бўйлаб жорий этилиши 
айтилди. Шунга кўра, бундан буён ҳо-
кимлар, вазирлар ва масъул раҳбарлар 
ёшлар билан учрашувларни мунтазам 
равишда йўлга қўяди. Ҳокимлар ёшлар 

муаммоларини ҳал этишга қаратилган 
“Йўл хариталари”ни ишлаб чиқиб, иж-
росини таъминлайди ва маҳаллий Кен-
гашларга ҳисобот бериш тизими йўлга 
қўйилади.

Ўзбекистон ёшлари тадбирли ва 
тадбиркор ҳамдир. Уларга фақат им-
тиёз ва имкон берилса бас, ўзини ҳам, 
қўшнисини ҳам, давлатни ҳам бой қи-
лишга қудрати, салоҳияти етади. Юрти-
мизда ишлаб чиқаришни йўлга қўйиб, 
маҳсулотлари билан хориж бозорла-
рини ҳам забт этаётган, ҳатто дунёнинг 
ривожланган мамлакатларида ўз биз-
несини муваффақиятли бошқараётган 
ёшларимизнинг ўзи бунга мисол. 

Президент ёшларни тадбиркорлик-
ка жалб қилиш ҳам ғоят муҳим вази-
фа эканини таъкидлади. Тадбиркор 
ёшлар сафини кенгайтириш ҳақида 
айтилди.

Ўқишни тамомлаган ёшларни иш 
билан таъминлаш масаласи ҳам дол-
зарб. Маълумки, ҳозирги вақтда Анди-
жон, Фарғона ва Наманган вилоятла-
рида 7-11-синф ўқувчиларига таълим 
бериш билан бирга, уларни камида 
битта касбга ўргатиш амалиёти жорий 
этилган. 

Бу борада амалга оширилаётган 
ишлар ҳақида Андижон вилояти ҳоки-
ми Шуҳрат Абдураҳмонов маълумот 
берди.

Ҳоким сўзларига кўра, вилоятда 
олий ўқув юртлари, касб-ҳунар кол-
лежларига кирмаган мактаб битирув-
чиларининг аксарияти иш билан таъ-
минланган. “Ёшлар дафтари” асосида 
аниқланган 36,5 минг ишсиз йигит-қиз-
нинг бандлигини таъминлаш ишлари 
қизғин паллада. 

Президент Шавкат Мирзиёев ёшлар 
бандлигини таъминлаш, ижтимоий ҳи-
мояга муҳтож оилалар фарзандларини 
қўллаб-қувватлаш ва ёш оилаларни 
уй-жой билан таъминлаш каби устувор 

вазифалардан келиб чиқиб, 2021 йил 
1-5 май кунлари мамлакатимиз ёшла-
ри учун Андижон тажрибаси бўйича бу 
вилоятда форум ўтказиш вазифасини 
қўйди.

Бугун Фарғона вилоятидаги 35 
минг тадбиркорнинг 37 фоизини 
ёшлар ташкил этади. Мономарказ-
ларда ёшларга касб ва тил ўрга-
тилмоқда. 

Форумда Фарғона вилояти ҳокими 
Хайрулло Бозоров кўп йиллар таълим 
сифатини ошириш ҳақида гапирилди, 
лекин мактабларга борилмади, тадбир-
корлик дедик, аммо тадбиркорга йўл 
берилмади, коллеж битирувчисига касб 
беролмадик, деди. Айни пайтда ўтган 4 
йилда эса ёшлар сиёсати бўйича туб 
ислоҳотлар амалга оширилганини таъ-
кидлаб ўтди.

Фарғонада “Ўзбекистон ёш ҳунар-
мандлари” фестивалини ўтказиш та-
шаббуси қўллаб-қувватланди.

Президентимиз ўз нутқида ёшларни 
буюк аждодларимизга муносиб издош 
бўлишга чақирди. Илмни қадрлаш, 
илмга интилиш кераклиги айтилди. 

Давлатимиз раҳбари ҳудудлар-
га борганида ёшлар билан суҳбат-
лашишга, уларнинг муаммоларини 
ўрганишга алоҳида вақт ажратади. 
Ёшлар замонавий илм-фан ва юқори 
технологияларни мукаммал эгаллаши 
зарурлиги, бунинг учун барча куч ва 

имкониятлар ишга солинишини қайта-
қайта таъкидлашдан чарчамайди. Бу-
гун таълим тизимида туб ислоҳотлар 
амалга оширилмоқда. Президент ва 
ижод мактаблари, математика, химия, 
биология фанлари бўйича махсус мак-
таблар ташкил этилди. Бу саъй-ҳара-
катлар яхши самара бера бошлади. 
Ўтган 3 йилда мамлакатимиз ёшлари 
нуфузли халқаро танлов ва мусобақа-
ларда беш ярим мингга яқин совринли 
ўринларни қўлга киритгани ҳам фикри-
миз тасдиғидир.

Президентимиз форум иштирок-
чиларига яна бир муҳим янгиликни 
айтди. Кейинги йилдан олий таълим 
муассасаларига кириш имтиҳонла-
рида энг юқори балл тўплаган 200 
йигит-қиз учун Президент гранти 
жорий этилади. Келгуси ўқув йи-
лидан бошлаб республикамиздаги 
хорижий олий ўқув юртларининг ба-
калавриат босқичи талабалари учун 
ҳам Президент ва давлат стипендия-
лари жорий этилади. Иқтидорли ёш-
ларни қўллаб-қувватлаш мақсадида 
кейинги йилдан бошлаб магистра-
тура ва докторантура босқичлари 
учун Президент стипендияси квота-
си икки баробарга оширилади. Икки 
ва ундан ортиқ фарзанди олий ўқув 
юртида шартнома асосида ўқиётган 
оилаларга имтиёзли таълим кредити 
бериш йўлга қўйилади. Бу янгилик-

ларни ёшлар, уларнинг ота-оналари 
катта хурсандлик билан кутиб олди. 

Форум хушхабарларга бой бўлди. 
Президентимиз Тошкент шаҳрида за-
монавий муҳташам кутубхона барпо 
этиш таклифини айтди. Шунингдек, 
Осиё Олимпия Кенгашининг қарорига 
кўра, 2025 йилда Ўзбекистон тарихи-
да биринчи марта ёшлар ўртасидаги 
Осиё ўйинларига Тошкент шаҳри мез-
бонлик қилиши маълум қилинди.

— Халқимиз, ватанимиз сизлардан 
буюк ишлар кутаётганини ҳеч қачон 
ёдингиздан чиқарманг! Юртнинг юксак 
ишончи ва умидини тўла оқлаш, унга 
муносиб бўлиш дунёдаги энг улуғ бахт-
дир. Шундай шараф барчангизга на-
сиб этсин, — деди Президент Шавкат  
Мирзиёев.

Шундан сўнг ёшлар билан мулоқот-
га киришилди. “Humo arena” саройида, 
Қорақалпоғистон Республикаси, ви-
лоятлардаги студияларда жам бўлган 
ёшлар ўз фикр-мулоҳазаларини, так-
лифларини билдирди.

Ўз навбатида, давлатимиз раҳбари 
уларнинг бу чиқишларини қўллаб-қув-
ватлаб, самимий тилакларини изҳор 
қилди.

Форум иштирокчиларининг мамла-
катимиз ёшларига мурожаати қабул 
қилинди

Ўзбекистон ёшлари форуми концерт 
дастури билан якунига етди. Ёшлар 
қалби эса олам-олам орзулар, янги ғоя-
лар, ватанпарварлик, тараққиётимизга 
дахлдорлик ҳисси билан лиммо-лим 
тўлди.

— Давлатимиз раҳбари ўз нутқида 
замонавий илм-фан ва юқори техно-
логияларни мукаммал эгаллаш ёш-
лар учун сув ва ҳаводек зарурлиги, 
бунинг учун барча куч ва имкониятлар 
ишга солинишини билдирди. Ўзим 
мисолимда айтадиган бўлсам, олис 
Қашқадарёдан келиб, шундай нуфуз-
ли олий ўқув юртида таҳсил оляпман. 
Бундан ташқари, дастурлаш соҳасини 
пухта эгаллаб, бугунги кунда хорижий 
компанияларга фрилансерлик ҳам қи-
ляпман. Шунинг ўзи бугун ёшлар учун 
шароитларнинг қай даражада эканини 
кўрсатади.

Соҳада мутлақо янги тизим — 
 Президент ва ижод мактаблари, ма-
тематика, кимё, биология фанларига 
ихтисослаштирилган мактабларнинг 
ташкил этилиши, ёшларга IT техноло-
гияларни чуқур ўргатадиган таълим 
масканлари сони тобора кўпайиб бо-
раётгани ҳам фикримизни исботлайди. 
Бу ишларнинг илк мевалари биз, ёш-
ларнинг ютуқлари ва улкан мақсадла-
рида бўй кўрсата бошлади. Сўнгги уч 
йилда тенгдошларим нуфузли халқаро 
танлов ва мусобақаларда беш ярим 

мингтага яқин совринли ўринни қўлга 
киритди.

Президентимиз билан очиқ му-
лоқотдан сўнг бу ишларнинг кўлами 
янада кенгайишини ҳис қилдим. Унда 
ёшларнинг лойиҳаларини молиялаш-
тириш учун Инвестициялар ва ташқи 
савдо вазирлиги ҳузурида алоҳида 
жамғарма ташкил этилиши ва унга 100 
миллион доллар маблағ ажратилиши 
маълум қилинди. Бу бизни жуда қувон-
тирди. Демак, ёшлар ўз ташаббуслари 
ва мамлакат ривожига ҳисса қўшади-
ган лойиҳалари билан дадил чиқса, 
жамғарма томонидан қулай шартларда 
ва паст фоизларда кредитлар ажрати-
лади.

Бундан ташқари, кичик саноат зо-
наларида ишлаб чиқариш бинолари 
қурилиб, ёшларга имтиёзли шартлар-
да ижара ва лизинг асосида берилиши 
ҳам таъкидлаб ўтилди. Бу режаларни 
эшитиб, мамлакатда келажак авлодга 
эътибор ва ғамхўрлик юксак даражада 
ўсганини ҳис қилиш мумкин. Бу ҳис-
сиёт бизга шу имкониятларга муносиб 
жавоб қайтармоқ масъулиятини ҳам 
юклайди. 

Давлат РАУПОВ, 
И.М.Губкин номидаги Россия давлат нефть ва газ 
университетининг Тошкент шаҳридаги филиали талабаси: 

— Бугун ўз тенгдошларига ибрат 
бўлаётган, жамиятдаги янгиланишлар 
жараёнида фаол иштирок этаётган 
ёшларимиз жуда кўп. Лекин ҳаётда ўз 
ўрнини топишга қийналаётган, адаш-
ган, кўмакка муҳтожлари ҳам йўқ эмас. 
Мулоқотда барча масалалар қаторида 
ёшлар бандлигига ҳам алоҳида эъти-
бор қаратилди. Бунда ёшлар, айниқ-
са, уларнинг уюшмаган қатлами билан 
масъуллар ўртасида тўғридан-тўғри 
мулоқот ўрнатишга хизмат қиладиган 
“Ёшлар мурожаати” электрон платфор-
масини яратиш вазифаси топширилга-
ни таъкидланди. 

Иш билан таъминлашда навқирон 
авлод вакилларида бизнес кўникма-
ларини ривожлантириш ҳам муҳим 
аҳамиятга эга. Яқинда ўтказилган иж-
тимоий сўровлар эса аксарият ёшла-

римизда ижобий мотивация, бизнес ва 
тадбиркорлик соҳасида зарур билим 
ва малака етишмаслигини кўрсатди. 
Шундан келиб чиқиб, Президентимиз 
касб-ҳунар ҳамда тадбиркорлик кў-
никмаларига ўқитиш орқали махсус 
сертификат олган ёшларга Марказий 
банкнинг асосий ставкасидан 4 фоиз 
паст ставкада микрокредитлар ажра-
тиш юзасидан зарур чоралар кўри-
лиши, бу кредитлар 7 йил муддатга 3 
йил имтиёзли давр билан берилишини 
маълум қилди. Ушбу мақсадлар учун 
2021 йилда 45 миллион доллар ажра-
тилиши, шунингдек, ёшларнинг тад-
биркорлик лойиҳалари учун Оилавий 
тадбиркорликни ривожлантириш дас-
тури доирасида ҳар бир вилоятга 100 
миллиард сўмдан кредит маблағлари 
йўналтирилиши қайд этилди.

— Президентимизнинг нутқи нафа-
қат ёшлар, балки раҳбарлик лавозими-
даги ҳар бир инсон учун муҳим дасту-
риламал бўлади. Сабаби, бугунги йирик 
тадбирда ҳеч бир соҳа эътибордан чет-
да қолмади. Нафақат ёшларга, балки 
ҳукумат вакилларига ҳам тегишли вази-
фалар юкланди. 

Ушбу тарихий кун чиндан очиқ ва са-
мимий ўтди, десам муболаға бўлмайди. 
Вилоят ёшларига масъул шахс сифа-
тида мен масофавий иштирок этаёт-
ганларда ҳам, пойтахтимизда бўлиб 
турган ёшларда ҳам тортиниш, фикрини 
айтишда иккиланиш каби ҳолатларни 

кузатмадим. Аксинча, аввалгидан кўра 
кучли, журъатли ҳамда билимли ёшлар 
кўпайганини ҳис қилдим. Бу, албатта, 
келажакда барча соҳада етук кадрлар 
етишиб чиқишига пойдевор вазифасини 
ўтайди. 

Давлатимиз раҳбари томонидан кел-
гуси йил май ойида Андижон тажрибаси 
мисолида кенг кўламда ёшлар анжума-
нини ўтказиш кўрсатмаси берилди. Бу 
Андижон ёшларига билдирилган катта 
ишонч демакдир. Ушбу йўлда режали, 
тизимли ишлашга, билдирилган юксак 
ишончни бирдамликда оқлашга ҳаракат 
қиламиз.

Алишер МИРЗАЕВ, 
Бухородаги “Alfa invest” МЧЖ раҳбари, халқ депутатлари 
Қоровулбозор тумани кенгаши депутати:

Ўткирбек ШУКУРОВ, 
Андижон вилояти ҳокимининг ёшлар сиёсати, ижтимоий 
ривожлантириш ва маънавий-маърифий ишлар бўйича ўринбосари:

— Президентимиз биз, ёшларга: “Сиз-
лар кўп китоб ўқиган, билимли авлод си-
фатида юртимиз ўтмишда жаҳон цивили-
зацияси бешикларидан бири бўлганини 
яхши биласиз. Сиз Хоразмийлар, Фарғо-
нийлар, Беруний ва Ибн Сино, Улуғбек, 
Навоий ва Бобурлар, Бухорийлар, Тер-
мизийлар авлодисиз”, дея ғурур билан 
юзланди. Ана шу ғурурнинг ўзи, буюкли-
гимизга ишора қилувчи гаплар бизни ғоят 
тўлқинлантириб юборди. 

Бугун қайси соҳага кириб келишидан 
қатъи назар, ҳар бир ёш, аввало, шу соҳа-
да маълуму машҳур бўлган аждодларимиз, 
буюкларимиз шахсига назар солсалар, 
улардан илоҳий бир куч олишларига шубҳа 
йўқ. Кўплаб чет давлатларда мақом йўна-
лишида Гран-при соҳибаси бўлганим учун-
ми, ўзбек мақом санъати дарғалари йўлини 
чуқурроқ ўргангим келаверади. Шу маъ-
нода, мамлакатимизда мақом  санъатини 

мукаммал ўргатиш борасида қилинаётган 
ишлардан бағоят миннатдорман. Айниқса, 
Юнус Ражабий номидаги мақом олийгоҳи-
нинг ташкил этилиши маданият ва санъат-
ни юксалтириш йўлидаги энг эзгу ишлар-
дан бири бўлди. Эндиликда бу ерда мақом 
йўлини танлаган ёшлар бой тажриба ва юк-
сак салоҳиятли мақом усталаридан сабоқ 
олишга муяссар бўлдилар. 

Форумда Алишер Навоий таваллуди-
нинг 580 йиллигига мобиль электрон дас-
тур ишлаб чиқиш, шунингдек, Абдулла 
Орипов, Ўткир Ҳошимов, Ботир Зокиров 
каби атоқли ижодкорларнинг юбилейла-
рини муносиб нишонлашга ҳам алоҳида 
тўхталиб ўтилди. Буларнинг барчаси ке-
лаётган йил адабиёт ва санъат учун ҳар 
доимгидан-да муҳим йил бўлишини анг-
латади. Президентимиз таъкидлаганидек, 
сўз — гул, иш — мева, деган ҳикмат бу 
йўлда бизга маёқ бўлади.

Ҳилола БОБОЖОНОВА, 
Урганч давлат университети талабаси, Туркия, Туркманистон, 
Озарбайжон, Жанубий Кореяда ўтган фестивалларда мақом 
йўналиши бўйича Гран-при соҳибаси:

ЁШЛАР – БЕБАҲО ХАЗИНАМИЗ, КУЧ-ҚУДРАТИМИЗ 
ВА БУЮК КЕЛАЖАГИМИЗ ТИМСОЛИ

Улуғбек АСРОРОВ,
“Янги Ўзбекистон” мухбири

Бошланиши 1-бетда

Гап шундаки, йил бошида, аниқроғи, март ойининг 
иккинчи ярмида бутун дунёда бўлгани каби коронави-
рус касаллиги туфайли юртимизда ҳам қатъий каран-
тин чоралари кучайтирилди. Шундай қийин дамларда 
иқтисоди анча бақувват давлатлар ҳам ўзининг аҳоли-
сига кўрсата олмаган хайру саховат тадбирлари юрти-
мизнинг ҳар бир ҳудудида амалга оширилди. Бунда ҳеч 
бир фуқаро давлат даражасидаги меҳр ва эътибордан 
четда қолмади.

Айни кунларда ҳам давлатимиз раҳбарининг ташаб-
буси билан ижтимоий ҳимоя ва ёрдамга муҳтож аҳоли 
қатламларини моддий қўллаб-қувватлаш ишларига 
янада катта эътибор қаратилиб, эҳтиёжманд оилаларга 
кенг кўламли моддий ёрдамлар кўрсатилмоқда.

Хусусан, пойтахтимиз туманларида эҳтиёжманд ои-
лалар ҳолидан хабар олиш, уларга кўмак бериш йўли-
да жонлиқлар сўйилиб  улашиш ва 12 турдаги озиқ-ов-
қат маҳсулотлари тарқатиш каби эзгу тадбирлар кўнгли 
кемтик юртдошларимиз кўнгилларини обод қилмоқда. 
Ўлкамиз бўйлаб амалга оширилаётган мана шундай 
хайрия тадбирларидан бутун Ўзбекистон халқи, айниқ-
са, эҳтиёжманд оилаларнинг боши кўкка етди. Ирмоқ-
лар қўшилиб азим дарёга айлангани каби саховатлар 
бирлашиб улкан карвонни ҳосил қилди.

Бундан ташқари, имом-хатибларимиз Тошкент шаҳ-
ридаги Меҳрибонлик, Мурувват, Саховат уйларига 
ташрифлар асносида зарур жиҳозларни ҳадя этиб, ош 
дастурхонларини ёзаётгани қувонч устига қувонч бўлиб 
қўшилмоқда.

Жоме масжидларимизда қориларимиз томонидан 
қилинган Қуръони карим хатмлари, “Вақф” хайрия 
 жамоат фонди бош-қош бўлиб турган хайрия тадбир-
лари давомида қилинадиган дуо-ю илтижолар сабаб 
дунёни саросимага солиб турган коронавирус офатини 
юртимиздан аритишига умид қиламиз.

“Тадбиркор бой бўлса, халқ ҳам, давлат 
ҳам бой бўлади”. Президентимиз томонидан 
илгари сурилган бу ташаббус бугун мамлака-
тимизда амалга оширилаётган ислоҳотлар-
нинг муҳим йўналишига айланди. Юртимизда 
иқтисодиётни эркинлаштириш, ишбилармон-
лик ҳаракатига кенг йўл очиш, тадбиркорлик 
фаолиятига тўсиқ бўлаётган муаммоларни 
бартараф этиш бўйича муҳим чора-тадбир-
лар амалга оширилмоқда. 

Давлатимиз раҳбарининг 2020 йил 25 ян-
варда Олий Мажлисга йўллаган Мурожаатно-
масида бу масалалар яна бир карра таҳлил 
этилиб, тадбиркорларни кўп қийнайдиган 
соҳа — лицензиялаш ва рухсатномалар бе-
риш тартиб-тамойилларини тубдан қайта кў-
риб чиқиб, уларнинг сонини камида икки ба-
робар қисқартириш бўйича аниқ вазифалар 
белгилаб берилган эди.

Якунланаётган йил мобайнида бу вази-
фаларни ижро этиш бўйича тизимли ишлар 
олиб борилди.  Бу жараёнда, аввало, қонун-
чиликдаги бўшлиқларни бартараф этиш, тад-
биркорлик фаолияти ривожига кенг имконият 
яратадиган ҳуқуқий асосларни яратиш чора-
лари кўрилди. 

Президентимизнинг 2020 йил 24 августда 
қабул қилинган “Лицензиялаш ва рухсат бе-
риш тартиб-таомилларини тубдан такомил-
лаштириш чора-тадбирлари тўғрисида”ги 
фармони бу йўналишдаги долзарб муаммо-
ларнинг ечими йўлида муҳим қадам бўлди. 
Мазкур фармонга асосан, лицензияланадиган 
ва рухсатнома олиш талаб этиладиган фао-
лият йўналишлари сони сезиларли равишда 
қисқартирилди. Жумладан, қарийб 70 та ли-
цензияланадиган фаолият йўналишлари ва 
34 та рухсатномаларни бекор қилиш ёки му-
қобил шаклларга ўтказиш назарда тутилди. 
Инсон соғлиғига ва жамиятга зиён етказмай-
диган фаолият турларини лицензиялашдан 
чиқариб ташлаш ҳамда хавфлилик даражаси 

Мамлакатимизни ривожлантиришнинг 
бешта устувор йўналиши бўйича Ҳара-
катлар стратегиясида, Президентимиз-
нинг шу асосда қабул қилинган қарорла-
рида замонавий ахборот-коммуникация 
технологиялари асосида давлат орган-
лари ва ташкилотлари маълумотлари 
очиқлиги ва сифатини ҳамда мамлакати-
мизнинг дунё рейтингларидаги  нуфузини 
оширишга  алоҳида эътибор қаратилди. 
Вазирлар Маҳкамасининг жорий йил 23 
декабрь куни қабул қилинган “Ўзбекистон 
Республикасида очиқ маълумотлар со-
ҳасини янада ривожлантириш чора-тад-
бирлари тўғрисида”ги қарори ҳам ана шу 
мақсадларга хизмат қилади.

ТАЛАБ-ТАМОЙИЛЛАР ВА 
АМАЛГА ОШИРИЛГАН ИШЛАР

Очиқ маълумотлар деганда, давлат 
ва маҳаллий ўзини ўзи идора қилиш ор-
ганлари фаолияти тўғрисида интернет 
тармоғида маълумотлар массиви форма-
тида жойлаштирилган, инсон томонидан 
олдиндан ўзгартириш киритилмасдан 
(машина ўқийдиган) фойдаланиладиган 
ва автоматлаштирилган тарзда ишлов 
берилишини таъминлайдиган ҳамда эр-
кин (бепул) фойдаланиладиган маълу-
мотлар тушунилади. 

Бу ишларни тизимли йўлга қўйиш, 
энг аввало, қонуний талаблардан келиб 
чиққан ҳолда,  очиқ, бепул ва машинада 
ўқиладиган форматларда тайёрланган 
маълумотлар тўпламларини шаклланти-
риш, ўз вақтида, тўлиқ ва сифатли эълон 
қилиш, шунингдек, улардан фойдаланиш 
қамровини кенгайтиришни тақозо этади. 
Қолаверса, бу ишлар ахборотдан фойда-
ланувчиларнинг барча тоифалари учун 
тенг имкониятларни яратиш, уларнинг 
очиқ маълумотларни излаш, таққослаш 
ва самарали қайта фойдаланишини қўл-
лаб-қувватлаш учун очиқ маълумотларни 
стандартлаштирилган таркиб ва формат-
да тақдим этиш ҳамда ўзаро боғлиқли-
гини таъминлаш, самарали бошқарув ва 
фуқароларни жалб этиш, ҳар томонлама 
ривожланиш ва инновацияларга қаратил-
ган бўлиши зарур.

Қарор ва ижро

Ана шу мақсадларни назарда тутган 
ҳолда, Вазирлар Маҳкамасининг 2015 йил 
7 августдаги тегишли қарорига биноан, 
мамлакатимизнинг Очиқ маълумотлар 
портали ишга туширилди. Бу портал бу-
гунги кунда Ўзбекистон Республикасининг 
интернет тармоғидаги ҳукумат портали 
доирасида фаолият кўрсатувчи ҳамда 
давлат органлари ва ташкилотларининг 
очиқ маълумотларини жойлаштириш учун 
мўлжалланган, бу ахборотларни  эълон қи-
лишда ва улардан фойдаланишда портал 
оператори, очиқ маълумотларни етказиб 
берувчилар ва фойдаланувчилар ўртаси-
да ўзаро ҳамкорликни таъминловчи data.
gov.uz электрон манзилида жойлашган ах-
борот ресурси ҳисобланади.

—  Ҳозирги пайтга қадар портал-
да 149 та вазирлик ва идоранинг  
маълумотлар тўпламлари жойлаш-
тирилди, юклаб олишлар сони эса 7 мил-
лиондан ошди, — дейди Давлат статис-
тика қўмитаси бошқарма бошлиғи Акром 
Султонов. — 60 дан ортиқ давлат органининг  
1 473 та маълумотини ўз ичига олган очиқ 
маълумотлар тўплами рўйхатининг янги-
ланган варианти ишлаб чиқилди ҳамда 

тасдиқланди. Улардан 1 096 таси Давлат 
статистика қўмитаси томонидан жойлаш-
тириладиган маълумотлар тўпламидир. 
Бундан ташқари, вазирлик, идоралар ва 
ҳудудий ҳокимият органлари томонидан, 
фойдаланувчиларнинг талабларини ино-
батга олган ҳолда, қўшимча маълумотлар 
тўпламлари ҳам порталга жойлаштирилиб 
борилмоқда. Агар улар сони 2019 йил боши-
да 4 мингга яқин бўлса, ҳозирги кунга келиб 
10,5 мингга етиб қолди. Улар ўзбек, рус ва 
инглиз тилларида жойлаштириб бориляпти. 

Дунёдаги 2600 дан ортиқ очиқ маъ-
лумотлар порталининг тўлиқ рўйхатини 
қамраб олган “open data inception” яқин-
да эълон қилган маълумотга кўра, жаҳон 
мамлакатлари орасида 2020 йилда Ўзбе-
кистон 63 балл йиғиб, қарийб 125 поғона 
юқорилади ва жаҳон бўйича 44, Марка-
зий Осиёда 1-ўринни эгаллади. БМТнинг 
“Электрон ҳукумат кузатуви — 2020” да 
“Очиқ ҳукумат маълумотлари индекси” 
бўйича Ўзбекистон энг юқори (Very High 
OGDI) кўрсаткичга эга бўлган 41 та мам-
лакат орасидан жой олди. 

Яна шу жиҳатни эътироф этиш жоиз-
ки, “Электрон ҳукумат кузатуви — 2020” 

БМТнинг Иқтисодий ва ижтимоий ишлар 
департаменти томонидан ҳар икки йил-
да бир марта эълон қилинади. Бу БМТга 
аъзо барча давлатларнинг электрон ҳуку-
мати ривожланиш даражасини баҳолай-
диган ягона глобал ҳисобот саналади.

Қўмитанинг расмий веб-сайти эса 
Буюк Братинияда жойлашган нуфузли 
Очиқ маълумотлар институти томонидан 
бериладиган энг юқори — “Platinum” да-
ражага эришди.

DATA.GOV.UZ ПОРТАЛИ 
ҚАНДАЙ ИШЛАШИ КЕРАК?

Президентимизнинг 2019 йил 9 апрел-
даги “Давлат бошқарувининг очиқлиги ва 
шаффофлигини таъминлаш ҳамда мам-
лакатнинг статистика салоҳиятини оши-
риш юзасидан қўшимча чора-тадбирлар 
тўғрисида”ги қарорига биноан, Давлат 
статистика қўмитаси зиммасига давлат 

органлари ва ташкилотларининг очиқ 
маълумотлар тўпламлари рўйхатини 
шакллантириш, юритиш ва янгилаш ҳам-
да тегишли ахборотларнинг data.gov.uz 
порталида ўз вақтида ифодасини топиши 
бўйича фаолиятини мувофиқлаштириш 
вазифаси юкланган.

Вазирлар Маҳкамасининг “Ўзбекистон 
Республикасида очиқ маълумотлар соҳа-
сини янада ривожлантириш чора-тадбир-
лари тўғрисида”ги қарори билан 2021-2025 
йилларда Ўзбекистонда очиқ маълумотлар 
соҳасини ривожлантириш концепцияси 
тасдиқланди. Унда соҳани ривожланти-
ришнинг асосий устувор йўналишлари бел-
гиланди. 

— Мазкур концепцияга кўра, бирин-
чидан, очиқ маълумотларнинг норма-
тив-ҳуқуқий базалари такомиллаштири-
лиши лозим, — дейди Акром Султонов. 

— Иккинчидан, маълумотларнинг очиқ-
лигини методик, ташкилий ва ахборот-
технологик жиҳатдан қўллаб-қувват-
лашга алоҳида эътибор қаратилади.

Бунинг натижасида давлат органла-
ри фаолиятининг шаффофлиги ва ҳи-
собдорлигини ошириш, назорат қилиш 
ва мониторинг олиб бориш имконияти 
орқали фуқаролик жамиятини ривожлан-
тириш, “Очиқ ҳукумат” концепциясини 
амалга ошириш учун ахборот базасини 
яратиш, интернет тармоғида очиқ маъ-
лумотлар шаклида фаолият юритаётган 
иловалар ва хизматлар бозорини шакл-
лантиришга кўмаклашиш, ижтимоий 
фойдали хизматлар ишлаб чиқишда 
бюджет харажатларини тежашга эриши-
лиши зарур.

Бюджет харажатлари тежалишини 
халқаро экспертлар ҳам тасдиқлайди. 
Уларнинг тадқиқотларга кўра, ривожлан-
ган мамлакатлар ҳукуматларининг 7 та 

давлат секторига оид очиқ маълумотлар-
ни аҳолига бепул ва қулай тақдим қилиши 
бир йилда давлат бюджетининг ўрта ҳи-
собда 3-5 триллион, транспорт тизимига 
оид ахборотлар тармоқлари шаклланти-
рилиши эса 700-900 миллиард АҚШ дол-
ларигача бўлган маблағни тежаш имко-
ниятини беради.

Қўмита зиммасига яна бир масъулият-
ли вазифа юклатилди. Уч ой мобайнида 
манфаатдор вазирлик ва идоралар билан 
биргаликда очиқ маълумотлар соҳасида-
ги халқаро рейтинглар, хусусан, “Очиқ 
маълумотлар глобал индекси” ва “Очиқ 
маълумотлар барометри” рейтингларида 
мамлакатимиз иштирокини таъминлаш 
мақсадида Ўзбекистон Республикасининг 
Халқаро очиқ маълумотлар хартиясига 
қўшилиши бўйича зарур чораларни кў-
риш лозим. 

Шунингдек, очиқ маълумотлар бўйича 
ҳамжамиятни шакллантириш ва интер-
нетда очиқ маълумотлардан фойдаланган 
ҳолда фаолият юритаётган дастурий маҳ-
сулотлар ва хизматлар бозорини яратиш 
ва такомиллаштириш, давлат-хусусий ше-
рикликни мустаҳкамлаш мақсадида “Open 
Data Challenge” ва “Хакатон” тадбирлари-
ни мунтазам равишда ўтказиш чоралари-
ни кўриб бориш зарур.

2021 йил 1 августгача Очиқ маълу-
мотлар порталининг янги талқини ишлаб 
чиқилиб, ишга туширилади. Унда маълу-
мотларни стандартлаштирилган шаклда 
юритиш, интерактив харитага объект-
нинг географик жойлашув маълумотла-
рини киритиш талаб этилади. Шу билан 
бирга, очиқ маълумотлар тўпламларида 
аҳоли ва тадбиркорлик субъектларининг 
эҳтиёжларини ҳисобга олиш механизми 
ҳамда очиқ маълумотлар тўпламларини 
ўз вақтида жойлаштириш ва уларни ян-
гилаш устидан назорат қилиш имконияти 
яратилади. Бунга Ахборот технологияла-
ри ва коммуникацияларини ривожлан-
тириш вазирлиги асосий масъул бўлиб, 
Ўзбекистон Республикасининг Очиқ маъ-
лумотлар порталига эгалик қилувчи, уни 
техник қўллаб-қувватлаш ва таъминлаш 
ҳамда узлуксиз ишлаб туриши учун жа-
вобгар ҳисобланади.

Вазирлар Маҳкамаси қарорида белги-
ланган вазифаларнинг ўз вақтида бажа-
рилиши самараси ўлароқ, Очиқ маълу-
мотлар портали мамлакатимизда амалга 
оширилаётган кенг кўламли ислоҳотлар 
самараларини ўзида акс эттирадиган, 
айни чоғда давлат органлари фаолияти 
устидан жамоатчилик назоратини янада 
кучайтиришга хизмат қиладиган муҳим 
ахборот ресурсига айланади, юртимиз-
нинг ошкоралик ва шаффофлик бораси-
даги нуфузи жаҳон рейтингларида янада 
ошишини таъминлайди.  

Усмон  АБДУРАСУЛОВ,
Давлат статистика қўмитаси 

ахборот хизмати раҳбари,                                                         
Абдурауф ҚОРЖОВОВ, 
иқтисодий шарҳловчи

ªЗБЕКИСТОН 125 ПО¡ОНА Ю¯ОРИЛАДИ
ДУНЁДАГИ 2600 ДАН ОРТИҚ ОЧИҚ МАЪЛУМОТЛАР ПОРТАЛИНИНГ ТЎЛИҚ РЎЙХАТИНИ ҚАМРАБ ОЛГАН “OPEN DATA 

INCEPTION” ЯҚИНДА ЭЪЛОН ҚИЛГАН МАЪЛУМОТГА КЎРА, ДУНЁ ДАВЛАТЛАРИ ОРАСИДА 2020 ЙИЛДА МАМЛАКАТИМИЗ  
63 БАЛЛ ЙИҒИБ, ҚАРИЙБ 125 ПОҒОНА ЮҚОРИЛАДИ ВА ЖАҲОН БЎЙИЧА 44, МАРКАЗИЙ ОСИЁДА 1-ЎРИННИ ЭГАЛЛАДИ

Эзгулик Сарҳисоб

ОИЛАЛАРГА 
КИРАЁТГАН ҚУВОНЧ — 

САХОВАТ МЕВАСИ

МУРОЖААТНОМА — 2020: 
ТАДБИРКОРЛИК РИВОЖИ 

ЙЎЛИДАГИ МУҲИМ ҚАДАМЛАР

Нуриддин ХОЛИҚНАЗАРОВ,
Тошкент шаҳар бош имом-хатиби

Зеро, муборак динимиз таълимотларида ўз ифода-
сини топганидек, меҳр-оқибат, ўзаро ҳурмат ва ҳамжи-
ҳатлик муҳитини янада мустаҳкамлаш, хайрли амал-
лар кўламини янада кенгайтириш мўмин-мусулмон 
учун берилган улуғ имкониятдир.

Аллоҳ таоло Ўзининг муборак каломи — Қуръони 
каримда бандасининг ҳар бир савоб амалига беҳисоб 
ажру мукофотлар ато этиши ваъдасини берган.

Аслида, ушбу мазмундаги оят ва ҳадислар ҳар би-
римизни хайрли ишларга ундаб, икки дунё саодати йў-
лида улкан имкониятлар эшигини очиб беради. Аллоҳ 
таоло халқини ўйлаб, одамларнинг оғирини енгил қила-
диган олижаноб инсонларга улуғ ажрлар ваъда қилган. 
 Қуръони каримда: “Мол (бойлик)ларини кечаю кун-
дуз, пинҳонаю ошкора эҳсон қиладиган кишилар 
учун Парвардигорлари ҳузурида (махсус) мукофот-
лари муҳайёдир. Уларга (охиратда) хавф ҳам бўл-
мас ва улар ташвиш ҳам чекмаслар” (Бақара сураси, 
274-оят), деб марҳамат қилинган.

Ҳазрат Алишер Навоий “Маҳбуб ул-қулуб” асарида: 
“Сахий булутдур — иши хирмон, балки махзан бермак. 
Бахил мўрдур — даъби хўша балки дона термак. Ҳим-
мат аҳлиғадур саховат ихтисоси ва бу икки шариф 
сифат валоят хоси. Саховат одамиға бадандур ва 
ҳиммат анга руҳ ва ҳиммат аҳлидин оламда юз минг 
футуҳ. Ҳимматсиз киши эр сонида эмас, руҳсиз ба-
данни киши тирик демас.

Исроф сахо эмас ва итлофни маъно аҳли сахо де-
мас. Ҳақ молин куйдурганни девона дерлар ва ёруғ 
кунда шамъи кофурий (оқ шам) ёққонни ақлдин бегона 
дерлар. Мубоҳот учун бермак — худнамолиқ ва анинг 
била ўзин сахий демак — беҳаёлиқ. Улки эл кўрмагун-
ча бермас — лаимдур, сахий эмас. Тилаб берганни ҳам 
саходин йироқ бил; ибром (қисташ) била бергандин 
бермаганни яхшироқ бил. Бирта ўтмакни (нон) икки 
бўлуб, ярмин бир очға берганни сахий де; ўзи емай ба-
рин муҳтожга берганни ахий де”, — деган.

Ислом динида хайру эҳсоннинг фазилати жуда улуғ 
ҳисобланади. Садақанинг энг ҳақдори камбағал-фа-
қир ва мискин кишилардир. Исломда хайру эҳсоннинг 
жорий қилиниши ҳам ўша тоифанинг ҳимояси ва ёр-
дами учун бўлган. Садақа қилиш хоҳ ошкора бўлсин, 
хоҳ махфий бўлсин, доимо ўз эгасига фойда келтира-
ди, гуноҳларининг ювилишига сабаб бўлади. Қуръони 
каримда: “Эҳсон (эзгулик)нинг мукофоти, фақат Эҳсон 
(эзгулик)дир”, — дея баён этилади (Ар-Роҳман сураси 
60-оят). 

Демак, дунё аҳлининг кўнглини маҳзун, дилларини 
хира қилиб турган пандемия сабаб ёрдам ва кўмакка 
муҳтож аҳоли қатламига эътибор қаратиш, уларнинг 
ҳолидан хабар олиш, моддий ва маънавий қўллаб-қув-
ватлаш энг улуғ савоб саналади.

Аслида ҳам, меҳр-мурувват, ҳамжиҳатлик, сахийлик 
халқимиз ардоқлаган, асрлар оша амал қилиб келаёт-
ган гўзал фазилатдир. Уни ривожлантириш, инсонлар 
ўртасида оқибат ришталарини мустаҳкамлаш синовли 
дамлардан ёруғ юз билан ўтиб олиш имкониятидир. Ке-
лажак ҳаётга мустаҳкам ишонч кафолатидир.

Аллоҳ таоло тез ва қисқа фурсатда юртимиздан бу 
балони кўтариб, маъмур ва фаровон ҳаётимиз изига 
тушиб кетишини насиб этсин. Коронавирус инфекция-
сини юқтириб олган юртдошларимизга шифои комил 
берсин, бошланган оқилона ислоҳотларимизни охирига 
етказишни ато айласин. Юртимиз тинч, осмонимиз му-
саффо бўлсин.

Янги Ўзбекистоннинг тараққиёт даврида 
Президентимиз раҳбарлигида амалга 
оширилаётган ислоҳотлар кўлами ғоят 
кенг ва моҳиятан инсонпарвар экани бу 
йилги пандемия даврида янада яққол 
намоён бўлмоқда.

Русланбек ДАВЛЕТОВ, 
Ўзбекистон Республикаси 
адлия вазири

паст бўлган фаолиятни тартибга солишнинг 
муқобил усулларига ўтказилди. Бунда “тар-
тибга солиш гильотинаси” усулини қўллаш ор-
қали айрим турдаги лицензия ва рухсатнома-
лар бекор қилинди. Лицензия ва рухсат бериш 
характеридаги ҳужжатларни қисқартириш 
натижасида тадбиркорлик субъектларининг 
йилига қарийб 40 миллиард сўм маблағлари 
иқтисод қилиниб, ўз ихтиёрида қолдирилади.

Соҳага илк маротаба хабардор қилиш 
тартиби алоҳида институт сифатида жорий 
этилди. Натижада 14 та лицензияланадиган 
фаолият йўналишлари ва 13 турдаги рух-
сатномалар хабардор қилиш механизмига 
ўтказилди. Масалан, эндиликда мактабга-
ча таълим, ломбард, ветеринария даволаш, 
алкоголли маҳсулотлар билан чакана савдо 
қилиш каби фаолиятларни ваколатли орган-
ларни хабардор қилиш орқали бошлаш мум-
кин бўлади. Хабарнома юборишда жисмоний 
ҳамда юридик шахслар қонун ҳужжатларида 
белгиланган талаб ва шартларга риоя этиш 
мажбуриятини ўз зиммасига олади ва фао-
лияти белгиланган талабларга мувофиқ кели-
шини ўзи тасдиқлайди. 

Хабардор қилиш тартибини ягона стандарт 
асосида амалиётга жорий этиш мақсадида 
ушбу соҳани тартибга солувчи ягона низом иш-
лаб чиқилди ва ҳукуматга киритилди. Бу орқа-
ли барча ваколатли органларнинг ҳуқуқни қўл-
лаш амалиётини бир хиллиги таъминланади.

Шу билан бир қаторда,  сақлаб қолинаёт-
ган лицензия ва рухсатномалар ҳам товар 
ва хизматлар бозорига кириб келишга тўсиқ 
бўлувчи омилларни қисқартириш нуқтаи на-
заридан қайта кўриб чиқилди. Жумладан, 
115 та лицензия ва рухсат бериш хусусиятига 
эга ҳужжатларни олиш тартиб-таомилларини 
янада қисқартириш ва соддалаштиришга қа-
ратилган чора-тадбирларни амалга ошириш 
белгиланди ҳамда 14 турдаги фаолият бўйи-
ча ҳужжатларни расмийлаштириш муддатла-
ри қисқартирилди.

Масалан, кредит бюросини очиш учун ли-
цензия олишда камида 10 та тижорат банки 
билан кредит алмашинувини амалга ошириш-
га розилигини тасдиқловчи ҳужжатни тақдим 
этиш талаби бекор қилинди. Айрим фаолият 
турлари учун устав фонди миқдорига қўйи-
ладиган минимал талаблар олиб ташланди 
ҳамда туроператорлар хизматларини серти-
фикатлаштириш ихтиёрий этиб белгиланди. 
Шунингдек, давлат унитар корхоналари томо-
нидан фаолиятнинг лицензияланадиган тур-
ларини тегишли лицензияни олмасдан амал-
га ошириш ҳуқуқи бекор бўлди.

Келгусида бу борадаги ишлар изчил да-
вом эттирилиб лицензиялаш, рухсат бериш 
ва хабардор қилиш жараёнлари тўлиқ элект-
ронлаштирилади. Бунинг учун “лицензия” ах-
борот тизими ишлаб чиқилиб барча лицензия, 
рухсатнома ва хабарномаларни ягона портал 
орқали ҳужжат топшириш, кўриб чиқиш ва уни 
бериш амалиёти йўлга қўйилади. Ваколатли 
органларга мурожаат қилиш, ҳужжатларни 

топшириш фақат электрон амалга ошири-
лиши белгиланяпти. Тадбиркордан ортиқча 
ҳужжатларни талаб этишга  чек қўйилади. 
Лицензия бериш учун бошқа органнинг маъ-
лумотномаси ёки бошқа ҳужжати керак бўлса 
тадбиркор иштирокисиз ваколатли органнинг 
ўзи ягона тизим орқали олади.

Яна бир муҳим янгилик, лицензия ва рух-
сатномаларни махсус қоғоз бланкаларда 
расмийлаштириш амалиётидан воз кечиб, 
QR-код қўйилган электрон ҳужжатлар тақдим 
этишга тўлиқ ўтиладиган бўлди. Бу чора-тад-
бирлар маъмурий тартиб-таомилларни амал-
га оширишдаги коррупция ҳолатларининг ол-
дини олиш дегани.

Тадбиркорларнинг Тошкент шаҳрига ке-
либ-кетиши билан боғлиқ вақт ва молиявий 
харажатлари иқтисод қилинади. Давлатнинг 
махсус бланкаларни олишга бир йилда йўнал-
тирадиган 13 миллиард сўмдан ортиқ маблағи 
тежалади, қоғоз сарфи камаяди.

Маълумот ўрнида айтмоқчиманки, ҳозирда 
“Лицензия” ахборот тизимини ишлаб чиқиш 
ишлари якуний босқичга келди ва 2021 йил 
1 январдан ишга туширилади. Тизим орқали, 
аввало, биз учун янги институт бўлган ха-
бардор қилиш тартиб-таомилларидан ўтиш 
жараёнлари тўлиқ электронлаштирилмоқда. 
Рухсат бериш тартиб-таомилларига доир му-
носабатларни тартибга солувчи қонунчиликни 
тизимлаштириш, кодификациялаш ва норма-
тив юкини қисқартириш чоралари кўрилмоқда.

Бунда 20 йил аввал қабул қилинган “Фао-
лиятнинг айрим турларини лицензиялаш тўғри-
сида”ги, шунингдек, “Тадбиркорлик фаолияти 
соҳасидаги рухсат бериш тартиб-таомиллари 
тўғрисида”ги қонунларни бирлаштириш орқа-
ли ягона қонун лойиҳаси ишлаб чиқилди ва 
 Вазирлар Маҳкамасига киритилди.

Шунингдек, лицензия, рухсатнома ва ха-
бардор қилиш тартибларининг паспортлари 
жорий қилинмоқда. Паспортларни ишлаб 
чиқиш натижасида тадбиркор катта ҳажмли 
низомлар билан танишиб ўтиришга зарурати 
қолмайди. Фаолиятни амалга ошириш учун 
асосий маълумот ва талаблар битта ҳужжат 
— паспортларда акс эттирилади. Хусусан, ха-
бардор қилиш тартибларининг паспортлари 
ишлаб чиқилган бўлиб, лицензия ва рухсатно-
маларнинг паспортларини тайёрлаш ишлари 
деярли якунланиб қолди. Таъкидлаш лозим-
ки, бу чора-тадбирлар лицензиялаш ва рухсат 
бериш тизими ислоҳотини бир марталик эмас, 
балки давомли ва натижали бўлиши  учун за-
мин яратмоқда.

Хулоса қилиб айтганда, лицензиялаш ва 
рухсат бериш тартиб-таомилларини тубдан 
такомиллаштириш бўйича амалга ошири-
лаётган ишлар ушбу тизимда шаффофликни 
таъминлаш, маъмурий тартиб-таомиллар-
ни бирхиллаштириш,  ушбу муносабатларда 
коррупциянинг олдини олиш, энг муҳими, жа-
миятда тадбиркорлик муҳитини кучайтириш 
орқали иқтисодий-ижтимоий фаровонликка 
эришишнинг муҳим омили бўлади.

Яна бир муҳим янгилик, лицензия ва рухсатномаларни махсус қоғоз бланкаларда 
расмийлаштириш амалиётидан воз кечиб, QR-код қўйилган электрон ҳужжатлар тақдим 

этишга тўлиқ ўтиладиган бўлди. Бу чора-тадбирлар маъмурий тартиб-таомилларни амалга 
оширишдаги коррупция ҳолатларининг олдини олиш дегани.4 ЖАРАЁН

Бугунги рағбат эртанги 
кунга бўлган ишончни мус-
таҳкамлайди. Бу рағбат хоҳ 
моддий бўлсин, хоҳ маъна-
вий — болаларга билдирил-
са, янада яхши. 2020-2021 
ўқув йилидан бошлаб ижод 
мактаби ҳамкорларидан 
бири Тошкент давлат техни-
ка университети раҳбария-
ти ташаббуси билан мактаб 
ўқувчилари учун махсус сти-
пендия жорий этилди. Йил 
давомида ҳар бир ўқув чо-
раги якунида болаларнинг 
билими, ахлоқи ва эришган 
ютуқлари сарҳисоб қили-
ниб, энг яхши кўрсаткичга 
эришган тўрт нафар — ҳар 
бир синфдан 1 нафар ўқув-
чи стипендия олишга му-
носиб, деб топилади. Бу 
ўқувчиларга сертификат 
топширилади ва чорак да-
вомида ҳар ой 250 минг сўм 
миқдорида пул мукофоти 
билан тақдирланади. Нав-
батдаги чорак ғолиблари 
аниқлангач, эстафета бош-
қа стипендиатларга топши-
рилади. Стипендия низо-
мига кўра, бир ўқувчи икки 
марта ғолиб бўлмайди. Бу 
барча ўқувчилар имконият-
дан бирдай фойдаланиши-
га йўл беради. Дарҳақиқат, 
минг чиғириқдан ўтиб, им-
тиҳонларда чиниққан бола-
ларнинг барчасида у ёки бу 
иқтидор бор. Билимга чан-
қоқлиги уларни шу масканга 
етаклаб келган.

Жорий ўқув йилининг 
1-чорагида ўтган ўқув йили 
натижаларига кўра, юқори 

натижа қайд этиб, стипен-
диат бўлган 6-синф ўқув-
чиси Иброҳим Толибовни 
суҳбатга тортдик.

— Мен Тошкент шаҳрида-
ги 144-мактабнинг бошлан-
ғич синфини аъло баҳоларга 
тамомлаб, Абдулла Қодирий 
номидаги ижод мактабининг 
5-синфига қабул қилиндим.  
— деди у. — Ўтган ўқув йи-
лида фанларни яхши ўзлаш-
тиришга, жамоат ишларида 
фаол бўлишга интилдим. 
Санъатга бўлган қизиқишим 
боис, “Томоша” болалар 
театри машғулотларига ҳам 
қатнашаман. Айни пайтда 
дарсдан сўнг “Президент ар-
часи” тадбирларига тайёр-
гарлик кўряпмиз.

Янги ўқув йилининг 1-чо-
раги давомида ҳар ой 250 
минг сўм миқдорида сти-
пендия олдим. “Адиблар 
хиёбони”даги тадбирда 
тенгдошларим қатори мен 
ҳам иштирок этдим. Тадбир 
сўнгида стипендиатларни 
тақдирлашди. Улар сафида 
мен ҳам бор эдим. Тўғри-
сини айтсам, кутмагандим. 
Хурсанд бўлиб кетдим. 
Илк стипендиямга ота-
онамнинг розилиги билан 
ўзим учун кўзойнак ва “Са-
риқ девни миниб”, “Кичкина 
шаҳзода”, “Шум бола” каби  
бадиий китобларни сотиб 
олдим. 

Келажакда санъаткор 
бўлмоқчиман. Бу йўлда эса 
мактабимизда яратилган 
қулай шароит ва имконият-
лар менга ёрдам беради.

ЎзФА Абу Райҳон Беруний номидаги 
Шарқшунослик институти ходимлари бу 
эзгу ишга ўзларининг салмоқли ҳиссасини 
қўшиб келмоқда. Зеро, институт қўлёзма-
лар фондига аҳолидан келиб тушаётган 
ёзма манбалардаги маълумотлар тарихи-
миз, ўзлигимизни англаш учун беминнат 
хизмат қилиши баробарида, халқимизнинг 
бетакрор қадим маданияти, маънавияти-
дан сўзлайди. 

Хусусан, мутасаввуф олимлар қолдир-
ган бой ёзма мерос ва уларнинг жаҳон 
тамаддунига қўшган ҳиссаси беқиёс. Ана 
шундай бебаҳо дурдоналардан бири — 
Шайх Нажмиддин Кубро асос солган Куб-
ровия тариқатидир. 

Кубровия — Хоразмда шаклланган 
машҳур тариқат. Нақшбандия ва Яссавия 
сулуклари бўйича мамлакатимизда кўп-
лаб тадқиқотлар амалга оширилган. Аммо 
Кубровия тариқати тарихи ва бу йўналишга 
мансуб мутасаввуфлар фаолияти ўргани-
лиши ҳақида бундай хулосага келиб бўл-
майди. Шу пайтгача бу мавзуда Хуршид 
Даврон, Садриддин Салим Бухорий, Наж-
миддин Комилов, Матназар Абдулҳаким, 
Ҳомиджон Ҳомидий, Муқимжон Маҳмуд, 
Элёр Каримов каби муаллифлар айрим 
тадқиқотларни амалга оширган. Бироқ 
Нажмиддин Кубро ижодий мероси ҳозир-
гача етарли даражада тўлиқ ўрганилмаган. 

Нажмиддин Кубро 1145 йили Хоразм-
нинг Хевақ шаҳрида таваллуд топади. 

XII асрнинг иккинчи ярми ва XIII аср-
нинг биринчи чорагида Хоразм гуллаб-
яшнаган диёр эди. Марвдан сафарини 
давом эттириб, бу ерга саёҳат қилган 
Ёқут Ҳамавий Хоразмни кўриб ҳайратга 
тушади: “Хоразмни ҳижрий 616 йили кўр-
ганман. Ери ёмон ва шўроб, шунга қара-

май жуда обод, бинолари туташиб кетган, 
қишлоқлари бир-бирига яқин ва уйлари 
кўп. Экинсиз бўш ётган жойлар кам. Обод 
қилиб юборилган сердарахт жойлар-
да иморатсиз мавзеларни учратмайсиз. 
Дарахтларнинг аксарияти тут ва толдан 
иборат. Тол иморатга ишлатилса, тут би-
лан ипак қурти боқилади. Қишлоқларидан 
ўтсангиз, бозордан ўтгандек бўласиз. Хо-
разм дунёдаги энг аҳолига бой ва улуғвор 
ўлка эканига имоним комил. Аҳолисининг 
аксарияти тадбиркор ва сабр-қаноатли. 
Ҳар бир шаҳар ва қишлоқнинг тўкин-со-
чин бозори ва кўплаб устахоналари бор. 
Бу жойларда буткул маъмурлик ва тўкин-
лик, тинчлик ва осойишталик ҳукмрон”.

Ёқут ал-Ҳамавий “Муъжам ул-булдон” 
ва “Муъжам ул-удабо” асарларида йигир-
ма нафардан ортиқ хоразмийлар ва бу ўл-
када илм-фаннинг гуркираб ривожлангани 
ҳақида турли даражада маълумот беради. 
Аммо улар орасида Нажмиддин Кубро-
га доир маълумот учрамади. Ҳолбуки, бу 
пайтда у Хоразмнинг энг таниқли киши-
ларидан бири эди. Шунга қарамай, Ёқут 
ал-Ҳамавий айтганларидан Нажмиддин 
Кубро яшаган жамиятда илмий ва ижодий 
муҳит қандай бўлганини аниқ билиб олиш 
мумкин. 

Нажмиддин Кубро ўша даврдаги гурки-
раган ижодий муҳит — Хоразмда бошлан-
ғич таълимни олади. Кейинчалик илмини 
ошириш мақсадида Эрон, Миср, Шом ва 
Ироқ ўлкаларига боради. Мисрда Рўзбе-
хон Ваззон Мисрийдан тариқат таълими-
ни олади. Ҳамадонда шайх Аммор Ёсир, 
Дизфулда Исмоил Қасрий каби яна бир 
қанча устозлардан илм ўрганади. У 1185 
йили Хоразмга қайтиб, кўплаб илм толиб-
ларига устозлик қилади. Илмда эришган 
юксак ютуқлари туфайли аҳоли орасида 
Нажмиддан Кубро (диннинг ёрқин юлду-
зи) номига мушарраф бўлади. Тариқат 
аҳли уни Шайх Валитарош (авлиёлар   
тарбиячиси) дея эъзозлайди. 

Ижод мактабларида Мозий саҳифаларида
Башорат ЮНУСОВА,

“Янги Ўзбекистон” мухбири

Ҳар қандай мамлакат келажаги, тараққиёти кўп жиҳатдан 
ёшларнинг таълим олиши учун яратилган шарт-шароитлар билан 

белгиланади. Шароит мавжуд жойда, табиийки, имконият бор, бу эса 
мақсадга эришиш учун энг муҳим восита. 

Юртимизда ёшларни қўллаб-қувватлаш, уларнинг истеъдодини ҳар 
томонлама ривожлантириш, илм-фан эгаллашга бўлган интилишларини 

рағбатлантириш, иқтидорини рўёбга чиқариш, узлуксиз таълим тизимини 
янада такомиллаштириш, сифатли таълим хизматларидан фойдаланиш 
имкониятларини кенгайтириш борасида изчил чора-тадбирлар амалга 

ошириб келинмоқда. Президент мактаби, ижод ва ихтисослаштирилган 
мактабларнинг очилиши ана шу йўлдаги самарали ишлардан биридир.

Бундан бир йил аввал шундай 
таълим муассасалари сафига ўзбек 
романчилигининг асосчиси, миллат-
парвар адиб Абдулла Қодирий номи 
билан аталадиган ижод мактаби ҳам 
қўшилди. 2019 йил 26 декабрь куни за-
монавий мактаб биноси фойдаланишга 
топширилди. Мактабга ёндош ҳудудда 
адиб номидаги музей барпо этилди. Қо-
дирий бобомиз ва унинг замондошлари 
учун севимли маскан бўлган “Турон” ку-
тубхонаси неча йиллик саргардонлик-
дан сўнг шу ердан қўним топди. Адиб 
ҳайкали ўрнатилди.

Давлатимиз раҳбари ижод мактаби-
да бўлиб, ёзувчи ва шоирлар, адабиёт-
шунос олимлар, ёш ижодкорлар билан 
мулоқот чоғида “Абдулла Қодирий ижод 
мактабида ўқиётган бу болалар янги 
Ўзбекистоннинг келажаги бунёдкорла-
ридир. Барча умумтаълим мактаблари 
ушбу ўқув даргоҳидан маънавиятни, 
маърифатни ўрганиши лозим. Чунки 
бу ерда таҳсил олаётган болалар на-
фақат маънавиятли, балки ўз ватанини 
юракдан севувчи истеъдод эгалари. 
Биз ижод мактабларида ватанпарвар 
ёшларни тарбиялашни мақсад қилган-
миз”, — дея таъкидлаган эди.

Президентимизнинг фикрига ҳамо-
ҳанг бугун мазкур таълим масканида 
121 нафар юрт келажаги — истеъдод-
ли ёш авлод таълим-тарбия олмоқда. 
Уларнинг тўлақонли ўқиши учун барча 
шароитлар яратилган. Мактабда тарих 
ва замон уйғун: ўқув хоналарида ганч-
корлик усули намуналари акс этган. 
Улар замонавий технологиялар ва ўқув 

Мактаб остонасидан қадам 
босиб, ичкарига кирган ўғил-қиз 
— ўқувчининг ҳаётида қирқ беш 
дақиқанинг қадри баланд. Бу 
вақт мобайнида олинган билим-
лар келажак учун тамал тоши-
дир. Ижод мактаби ўқитувчилари 
ўқувчиларнинг омонатига хиёнат 
қилмайди, дарсларда бўш вақт 
деган тушунчага ўрин йўқ экан.

Биз тажрибали педагог, халқ 
таълими аълочиси Жамолиддин 
Нурмуҳаммадовнинг махсус ада-
биёт дарсида қатнашдик.

Ўқитувчи “Ғафур Ғулом шеър-
лари таҳлили: “Вақт”, “Соғиниш”, 
“Билиб қўйки, сени Ватан кутади” 
мавзуси билан ўқувчиларни та-
ништирди. Синф рамзий маънода 
уч гуруҳга бўлинди. Бугунги дарс-
да таҳлил қилиниши кутилаётган 
3 та шеър номи айтилди. Ўқитувчи 
ўтган мавзуни мустаҳкамлаш ва 
уй вазифасини баҳолашда “5х5” 
усулидан фойдаланди.

 Мазкур усулнинг ноанъана-
вийлиги шундан иборатки, дарс-
нинг бу қисмида ўқувчилар уму-
ман гапирмайди, ўқитувчи ишора 

Бугун таълим маскани ўқув 
хоналари қалби Ватан меҳри 
билан урадиган, билимга чан-
қоқ, ҳайратлари бисёр ёшлар 
билан гавжум. Улар бир мақсад 
атрофида аҳил оиладек бир-
лашган. 

Ижод мактабида кучли педагоглар жамоаси шаклланган

“5х5” — бир оғиз гапиртирмай, 
ўқувчи билимини баҳолаш усули

Давлатимиз раҳбари ижод мактабида бўлиб, ёзувчи ва шоирлар, адабиётшунос олимлар, ёш ижодкорлар билан  
мулоқот чоғида “Абдулла Қодирий ижод мактабида ўқиётган бу болалар янги Ўзбекистоннинг келажаги бунёдкорларидир. 
Барча умумтаълим мактаблари ушбу ўқув даргоҳидан маънавиятни, маърифатни ўрганиши лозим. Чунки бу ерда таҳсил 
олаётган болалар нафақат маънавиятли, балки ўз ватанини юракдан севувчи истеъдод эгалари. Биз ижод мактабларида 

ватанпарвар ёшларни тарбиялашни мақсад қилганмиз”, – дея таъкидлаган эди.

Уларни эзгу мақсад бирлаштирган 

“Қодирий издошлари” 
стипендияси кимларга 

берилади?

анжомлари билан яхлит композиция 
яратган.

Ижод мактаби умумтаълим мактаб-
ларидан, асосан, мактаб дастурлари-
нинг чуқурлаштириб ўқитилиши ва ўқув 
соатларининг кўплиги, нутқ маданияти 
ва нотиқлик санъати, махсус адабиёт, 
ифодали ўқиш, матншунослик каби қў-
шимча фанларнинг ўтилиши, дарслар-
ни эса алоҳида танланган педагоглар 
жамоаси — фан докторлари ва ном-
зодлари, ёш тадқиқотчилар, танловлар 
ғолиблари, йилнинг энг яхши фан ўқи-
тувчиси сифатида эътироф этилганлар, 
шахсий методикасини яратиб, ўқувчи-
лари юртимиз ва дунё миқёсидаги фан 
олимпиадаларида зафар қучган ўқитув-
чилар, халқ шоир-ёзувчилари, таржи-
мон ҳамда журналистлар олиб боради.

Дарҳақиқат, давлатимиз раҳбари 

олий ўқув юртларининг олимлари бу 
ерда дарс ўтиши, таниқли ёзувчи ва 
шоирлар маҳорат сабоқларини йўлга 
қўйиши, дарслар замонавий методика-
лар асосида олиб борилиши зарурли-
гини таъкидлаган, истеъдодли болалар 
фақат ўқув жараёни билан чекланмай, 
университетларда амалий машғулот-
лар ўташи кераклигини қайд этган эди. 
Мазкур ижод мактабида бугун ана шу 
анъана йўлга қўйилган.

— Мактабимиз ўзбек тили ва ада-
биётини, бадиий ижод сирларини 
чуқур ўрганишга ихтисослашган, — 
дейди Абдулла Қодирий номидаги 
ижод мактаби директори, педагогика 
фанлари номзоди Нилуфар Йўлдо-
шева. — Ўқувчилар Вазирлар Маҳ-
камаси ҳузуридаги Давлат тест мар-
кази томонидан тест синовлари ва 

ижодий имтиҳонлар асосида саралаб 
олинган. Умумий 216 та ўрнимиз бор. 
Айни вақтда 121 нафар ўқувчи билан 
таълим-тарбия жараёнини олиб бор-
япмиз. Филология фанлари доктор-
лари Қозоқбой Йўлдошев, Баҳодир 
Карим, Раҳимбой Жуманиёзнинг ма-
ҳорат дарслари, Жамолиддин Нур-
муҳаммадов, Орифжон Олимжонов, 
Малика Бердиева, Мирзабек Авло-
қулов, Нигора Шоқодирова, Шаҳноза 
Убайдуллаева каби ўқитувчиларнинг 
дарслари ва тўгарак машғулотлари 
ўқувчилар ҳаётида катта мактаб ва-
зифасини ўтаяпти. Янги ўқув йили-
дан бошлаб Тошкент давлат техника 
университети профессор-ўқитувчила-
ри ёрдами билан “Робототехника” ва 
“Ёш дастурчи” тўгараклари фаолияти 
йўлга қўйилди. Бугун замон ҳар бир 
одамдан техника ва ахборот техноло-
гиялари соҳаларини билишни талаб 
этяпти. Шу ўринда фахр билан айтиш-
ни истардикки, ўқитувчиларимиздан 
Малика ва Мирзабек Қоракўл макта-
бида тобланган ёш педагоглардан. 
Мирзабек ўқувчилик йиллари физика 
фанидан халқаро олимпиада ғолиби 
бўлган. Гапирсак, гап кўп, ўқувчилар 
ҳам, ўқитувчилар ҳам бир мақсад ат-
рофида бирлашган. Бу мақсад эзгу-
ликка хизмат қилиши, шубҳасиз.

Мактабимиз бир ёшга тўлди. Ўтган 
вақт мобайнида эришилган ютуқлар, 
ўқитувчилар яратган услубий мате-
риаллар, ўқувчиларнинг ижодий ишла-
ри — шеър, ҳикоя, ҳажвияларини жам-
лаб, китоб ҳолида чоп этдик. Анъана 
ҳар йили давом этади. Бу йилдан-йил-
га ривожланишимиз, ўз фаолиятимизга 
кўзгу тутишимизга имкон яратади. 

қилиши билан ўқувчилар қайси 
услуб орқали ишлашларини ту-
шунади. Ўқитувчи кафтини очиб, 
5 та бармоғига ишора қилиши 
билан ўқувчилар аввалдан тар-
қатилган бир варақ қоғозни жа-
воб ёзишга тайёр қилиб қўйди. 
5 та савол ўқилди. Мазкур усул 
қоидасига кўра, жавоблар бирги-
на сўздан иборат бўлиши керак.  
Бундай топшириқлардан яна  
4 тасини бажаришди. Топшириқ 
алмашлаб текшириш усулида ба-
ҳоланди.

— “5х5” усули рақамлар, лу-
ғат, шеър ёки ҳикоя, образ ёки 
тушунча, якунловчи, хулоса-
ловчи йўналишлардан иборат 
топшириқ тури. Бунда саволлар 
йўналишига қараб 5 хил, ҳар бир 
йўналиш бўйича 5 тадан тузи-
лади. 5 дақиқа вақт ажратамиз, 
— дейди Жамолиддин Нурму-
ҳаммадов. — Ўқувчиларнинг на-
фақат билими, балки тезкорлиги 
синовдан ўтади, бу жараёнда 
улар бир-бирини ёки ўқитув-
чини алдамайди, синфхонада 
ўзаро ишонч мустаҳкамланади, 

 маълумотларни таҳлил қилиш 
кўникмаси ривожланади, тез ху-
лоса қилишга ўрганади. 

Янги мавзу аввалида ҳар бир 
гуруҳга биттадан шеър сарлав-
ҳасини таҳлил қилиш топширил-
ди. Яъни ўқувчилар “вақт” ва “со-
ғиниш” сўзларига таъриф берди. 
Ватан нима учун бизни кутиши 
изоҳланди. Ўқувчиларда биргина 
вақт сўзининг ўзига кўплаб ва-
риантлар топилди. Улар вақтни 
бойликка, қиличга, бахтга, неъ-
матга қиёслади.

Шундан сўнг ўқитувчи ҳар бир 
шеърнинг тўрт мисрасини ифо-
дали ўқиб, таҳлил қилиб берди. 
Ўқувчилар эса давом эттирди. 
Нима учун ифодали ўқишни 
ўқувчиларнинг ўзига қўйиб бер-
майсиз, деган саволимизга Жа-
молиддин ака, агар шундай бўл-
са, болалар шеърни “асоратли” 
ўқиши, оҳангни топа олмаслиги 
мумкинлиги, оҳангни яхши анг-
лаган ўқувчи шеърни қийналмай 
таҳлил қила олишини айтди.

Шеърлар ифодали ўқилди, таҳ-
лил қилинди. Таҳлилдан сўнг ўқув-
чилар янги мавзунинг бошига — 
сарлавҳалар изоҳланган жараёнга 
қайтди. Бунда шеърнинг ҳақиқатга 
мосми ёки йўқлиги текширилар 
экан. Махсус адабиёт дарси “зиг-
заг” усулида ўтилгани боис, би-
ринчи дарсда ўқувчи фикрининг 
тўғри-нотўғрилиги баҳоланмайди. 
Келаси дарсгача уйда мавзуни 
такрор ўзлаштирган ўқувчиларда 
янгидан-янги фикрлар ҳосил бў-
лади. Навбатдаги дарснинг ўтил-
ган мавзуни мустаҳкамлаш ва уй 
вазифасини баҳолаш қисмида 
ўқувчилар бугунги мавзу бўйича 
баҳоланади.

Маълумот ўрнида айтиш 
жоизки, мактабнинг ҳар син-
фида 30 нафардан ўқувчи бор. 
Махсус адабиёт дарси ҳам 
икки гуруҳга бўлиб ўтилади. Бу 
эса мавзу доирасида ишлашда 
жуда қулай.

“Ўзбекистон маданий мероси — янги 
Ренессанс пойдевори” мавзусида ўтказилган 
IV халқаро конгрессда мамлакатимизнинг 
дунёга тарқалиб кетган бой маданий-
маънавий мероси турли шаклларда (фото, 
сканер нусхалар, махсус альбомлар) аста-
секин ўз ватанига, ҳақиқий ворисларига 
қайтарилаётгани алоҳида таъкидланди. 
Шунингдек, юртимиз муассасалари ва 
халқимиз қўлида сақланиб келаётган араб 
алифбосида битилган тарихий меросни 
аниқлаб, уларнинг рўйхатини тузиш ишлари 
олиб борилаётгани ҳам эътиборга молик.

Хуршида НАЗИРОВА,
ЎзФА Абу Райҳон Беруний номидаги 
Шарқшунослик институти таянч докторанти

Мактаб ўқувчилари орасида 
“Ёш китобхон” танловининг рес-
публика босқичи ғолиби Зилола 
Шомуродова, “Камалак юлдузла-
ри” кўрик-танлови ғолиби Фар-
зона Анварова, каратэ бўйича 
Ўзбекистон чемпиони Саидбек 

Раҳимбеков, ўзбек жанг санъати 
бўйича Осиё чемпиони, 8 кар-
ра Ўзбекистон чемпиони Севара 
Эгамберганованинг ҳам борлиги-
ни айтиш лозим.

Ерга қадалган уруғ ёки ўтқа-
зилган ниҳолнинг бўй чўзиб, қад 
ростлаши учун унга эътибор за-
рур. Бир ниҳол янглиғ зиёга — 

илмга интилаётган ўғил-қизларга 
бугун яратилган шароит, берилган 
имконият ва эътибор кўп ўтмай ўз 
самарасини беражак. Бунинг учун 
эса ёшлар шижоатни қўлдан бер-
маслиги лозим. Адибимиз Абдул-
ла Қодирий таъбири билан айт-
ганда, ёшлар бу кун фақат ғайрат 
қилсинлар.

Ўтган асрда Нажмиддин Кубро ҳам 
Хожа Аҳмад Яссавий, Хожа Убайдуллоҳ 
Аҳрор, Сўфи Оллоёр сингари сўфийлар 
қаторида “қора рўйхат”да турарди. У  ўз 
умрининг кўпи  тоат-ибодат билан ўт-
ганига ачиниб, динга қарши норозилик 
билдирган, деган мазмунда бутунлай тес-
кари талқин этиларди. Табиийки, бундай 
саёз, нотўғри фикрлар шўровий ғоялар 
ва атеистик қарашлар таъсирида шакл-
ланган. Хайриятки, унинг шахси, ижоди 
эндиликда том маънода адолатли, илмий 
асосланган ҳолда тавсифланади.

Нажмиддин Кубро ҳаёти давомида “Фа-
воиҳ ул-жамол ва фавотиҳ ул-жалол” (Жа-
мол ифорлари ва жалол кашфи), “Ал-Усул 
ал-ашара” (Ўн усул), “Рисола ат-туруқ” 
(Тариқатлар рисоласи), “Рисолат ал-хоиф 
ал-ҳоим мин лавм ал-лоим” (Маломатчи-
нинг маломатидан ҳазар қилувчи ҳақида 
рисола), “Рисолаи ирфон” (Ирфон ҳақида 
рисола), “Фи одоб ус-соликин” (Солиҳлар 
одоби ҳақида), “Минҳож ас-соликин” каби 
яна бир қанча асарлар ёзган. Эрондаги 
“Кутубхонаи мажлиси Шўровийи миллий” 
кутубхонасидан ҳазратнинг ўнга яқин аса-
ри ва рисоласи сканер нусхаларини олиш-
га муваффақ бўлдик. Уларнинг кўпчилиги 
ҳозирча биздаги Абу Райҳон Беруний но-
мидаги Шарқшунослик институти қўлёзма-
лар хазинасида учрамаган. Шунга кўра, бу 
қўлёзмалар ўзбекистонлик тадқиқотчилар 
учун қимматли манбалар ҳисобланади. 

Нажмиддин Кубро Қуръонга шарҳ ёзиш-
га киришган эди. Бироқ мўғуллар босқини 
оқибатида бу ишини охирига етказа олма-
ган. У тариқатга оид асарларида тасав-
вуфдаги турли масалаларга тўхталади. 
Тасаввуфий истилоҳларга тиниқ тушунти-
ришлар беради. Масалан, у тариқатдаги 

“мақом” тушунчасини: “Мақом — йўлчилик 
юрғинлигидан қутулмоқ учун истироҳат ва 
қўноқламакдир. Ҳол — қушнинг икки қано-
ти, мақом унинг уяси янглиғдир”, деб жуда 
тушунарли изоҳлайди.

 Нажмиддин Кубро “Усули ашара” ри-
соласида ўлимни беш турга ажратади:  
1. Мавти иродий — инсоннинг борлиқ 
ва дунёвий нарсалардан тамоман ха-
лос бўлиши, фанойи куллийга етишиши.  
2. Мавти аҳмар — “қирмизи ўлим”. Нафс-
нинг истакларига қарши тура олиш, чи-
дамда уларни бартараф этиш демакдир.  
3. Мавти абяз — “оқ ўлим”. Очлик йўли 
билан нафс ва тамани забун айлаш. 
Шунда кўнгил покланиб, шаффофлик, 
яъни оқлик касб этади. 4. Мавти ахзар 
— “яшил ўлим”. Ямоқдан кийим тикмак 
ва киймак. Чунки янги ва чиройли кийим 
ўзгаларнинг диққатини жалб қилади. Бу 
шуҳрат нишонаси ҳисобланади. 5. Мав-
ти асвад — “қора ўлим”. Бу — қайғу ва 
мусибатларга таҳаммул этиш, халқу ха-
лойиқнинг ҳар қандай жабру жафосига 
чидашдир.

Тарихга назар ташласак, ҳамиша 
маърифат устувор бўлган жамиятда 
юксалиш — Ренессанс воқеаси содир 
бўлади. Тадқиқотчиларнинг бугунги 
кунда қадимги қўлёзма манбаларни 
тадқиқ этиши, ўтмиш ва бугун, аждод-
лар ва авлодларни бир-бирига яқин-
лаштириш йўлидаги уринишлари ҳам 
юрт юксалиши сари ташланган давом-
ли жиддий қадамдир. Асрлар даво-
мида ватанпарварлик тимсоли бўлиб 
хизмат қилиб келаётган, Шайх Вали-
тарош номи билан шуҳрат қозонган 
Нажмиддин  Кубронинг маданий-маъ-
навий мероси ҳам биз учун қадрли ва 
 эъзозлидир. Уларда шахс тарбияси, 
жамият тинчлиги ва равнақига хизмат 
қиладиган, дунё ва ўзликни англашга 
оид қимматли мулоҳазалар доим дол-
зарб масала бўлиб келган. 

Маърифат 
юксалишлар 

асосидир

Нажмиддин Кубро ўша 
даврдаги гуркираган 
ижодий муҳитда Хоразмда 
бошланғич таълимни 
олади. Кейинчалик илмини 
ошириш мақсадида 
Эрон, Миср, Шом ва Ироқ 
ўлкаларига боради. Мисрда 
Рўзбехон Ваззон Мисрийдан 
тариқат таълимини олади. 
Ҳамадонда шайх Аммор 
Ёсир, Дизфулда Исмоил 
Қасрий каби яна бир қанча 
устозлардан илм ўрганади. У 
1185 йили Хоразмга қайтиб, 
кўплаб илм толибларига 
устозлик қилади.

БУГУНГИ ИМКОНИЯТ —
ЭРТАНГИ САМАРА ДЕМАК



“Kolorpak” МЧЖ босмахонасида чоп этилди. 

томонидан 2020 йил 13 январда 1047-рақам билан рўйхатга олинган.  

қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

“Янги Ўзбекистон” газетаси учун масъул:
бош муҳаррирнинг биринчи ўринбосари 

Йил ниҳоясидаги

Маҳмудхўжа Беҳбудийга бағишланган тадбирда 
иштирок этган аҳли ижод, маърифат соҳаси вакил-
лари ушбу буюк аллома ҳаёти, ижоди, мислсиз меҳ-
нати,  жонфидолиги борасида у ёки бу йўсин хабар-
дор бўлса-да, шу кеча улуғ зотни ўзлари учун тўла 
маънода кашф этди. Унинг маърифат борасидаги 
меҳнатлари, мактаблар очиш, китоблар ёзиш, дунё 
кезиб, толиби илмларга дарсликлар, қўлланмалар 
сотиб олиш, газета-журналларда тарғиботчилик қи-
лиш, ўзи янги нашрлар очиш, ноширлик қилиш ва 
ҳоказо  азму шижоатидан барча мутаассир бўлди.

Ана шундай таассуротлар оғушида юрганимизда 
Президентимизнинг бир кунда эълон қилинган учта 
қарори адабиёт ва санъат аҳлини қувонтирди, руҳи-
ни кўтарди. “Ўзбекистон Қаҳрамони ва халқ шоири 
Абдулла Орипов таваллудининг 80 йиллигини кенг 
нишонлаш тўғрисида”, “Ўзбекистон халқ ёзувчиси 
Ўткир Ҳошимов таваллудининг 80 йиллигини кенг 
нишонлаш тўғрисида”, “Ўзбекистон халқ артисти 
Ботир Зокиров таваллудининг 85 йиллигини кенг 

Шу кунгача унинг ўзига хос мероси бўйи-
ча номзодлик диссертацияси ҳимоя қилин-
ди ҳамда монография нашр этилди.  Ибрат 
ҳаёти ва ижодига доир илмий-назарий ан-
жуман материаллари, ўзбек, рус, инглиз, 
немис ва араб тилларида ҳикматлари чоп 
қилинди. Унинг диний-маърифий ва ахло-
қий-таълимий қарашлари, лирик мероси-
нинг мавзу мундарижаси ва жанр хусусияти 
эса илмий ечимини кутаётган муаммолар-
дан саналади.

Шуни айтиб ўтиш лозимки, Исҳоқхон 
Ибратга замондош ижодкорлар авлодида 
тасаввуфона ғоялар, диний тимсоллар 
талқини мавжудлиги сабаб, мустақилликка 
эришилгунга қадар уларнинг адабий меро-
сини мукаммал ўрганиш  имкони бўлмаган. 
Мадраса таълимини олган, араб, форс ти-
лини чуқур ўрганган, диний ҳамда дунёвий 
илмларни эгаллаган ва буюк салафлари 
ижоди билан яқиндан танишиб, бошқалар-
га нисбатан ҳар соҳада илғор дунёқараш-
га эга бўлган. Шунингдек, Исҳоқхон Ибрат 

Исҳоқхон ИБРАТ:
“ЯНГИЧА ДУНЁҚАРАШ ВА ЗАМОНАВИЙ 

БИЛИМЛАР ҚАНОТИМИЗ БЎЛСИН!”

КИТОБХОН ХАЛҚ — БАХТИЁР ХАЛҚ БЎЛАДИ

Ҳусниддин РАЖАБОВ,
Жаҳон иқтисодиёти ва дипломатия университети 
мустақил изланувчиси

ижодида мустақил ташқи сиёсат ғояларини 
ишлаб чиқиш ва амалга ошириш ҳам  му-
ҳим ўрин эгаллаган.

 Қўқон хонлигида ўша даврдан анча 
олдин маърифатпарвар мафкура бўлгани 
сабабли, Ибрат ривожланган,  ижтимоий-
иқтисодий ўзгаришлар, энг сара миллий-ма-
даний анъаналар таъсирида омма орасида 
ахлоқий баркамоллик ва маърифат ғояла-
рини, тинчлик-осойишталик, барқарорлик, 
халқлар дўстлигини тарғиб этган.

1887 йили Исҳоқхон Ибрат ҳаж амалини 
бажариш учун Маккага йўл олади. Ҳаждан 
сўнг Маккадан кетиб, муайян вақт Жиддада 
яшайди, бундан кейин Европа ва Осиё мам-
лакатлари ва шаҳарлари бўйлаб саёҳатга 
чиқади. Бошида у Қуддус ва Дамашқда бўла-
ди. Истанбулга етиб боргач, Исҳоқхон Ибрат 
Европа бўйлаб саёҳатини бошлайди. Даст-
лаб Софияга киради, кейин у ердан Афина 
ва Римга кетади. Европадан Истанбул орқа-
ли қайтаётганда Бағдод, Теҳрон, Исфахон, 
Широз ва Карачи каби шаҳарларда бўлади. 

Эрон ва Афғонистонни айланиб, Исҳоқхон 
Ибрат Ҳиндистонга йўл олади ва муайян 
вақт Бомбей ва Калькуттада яшайди. Ҳин-
дистондан кейин Қошғарга кетади.

Маълумки, Исҳоқхон Ибрат буюк Шарқ 
олимлари асарларини мустақил тарзда қунт 
билан мутолаа қилди, араб, форс ва рус 
тилларини чуқур ўрганди. Мутафаккирнинг 
Шарқ мамлакатларига сафарга чиқишдан 
асосий мақсади бу мамлакатларни ўз кўзи 
билан кўриш истаги эди: “...Умрум нақдини 
ҳавас бозорида кечирмак тақозоси-ла ўлуб, 
синним йигирма беш кечмиш экан, ҳавои 
тақозои муҳтарама душуб саёҳат этдум...”, 
— деб ёзади у (“Луғати ситтати алсина”).

Ўзининг асосий — “Тарихи Фарғона” 
асарида Ибрат Муҳаммад Алихонга нис-
батан норозилик кучайиши, Қўқон хонли-
ги ва Бухоро амирлиги ўртасида чегара 
ҳудудлари учун доимий узлуксиз уруш-
лар, Бухоро амири Насруллонинг Қўқон 
хонлигига қарши вайронавий урушлари, 
Муҳаммад Алихон, укаси Султон Маҳмуд 

ҳамда уларнинг онаси Нодирабегимнинг 
ўлдирилишини кўрсатади.  Мазкур воқеа-
ларнинг асосий сабаби сифатида у мам-
лакатдан исломнинг обрўли вакиллари, 
олимлар, ҳақиқий донишманд инсонлар-
нинг қувилиши деб ҳисоблайди (“Тарихи 
Фарғона”).

“Тарихи Фарғона”ни ўрганишда Қўқон 
хонлигининг Россия империяси томонидан 
босиб олиниши билан боғлиқ воқеалар 
ҳақидаги ҳикояларни алоҳида қайд этиш 
лозим. Ибрат ўз асарида Қўқоннинг ишғол 
этилиш жараёнини батафсил кўриб чиқади. 
Муаллифнинг фикрича, буларнинг асосий 
сабаби ўзаро уруш ва низолар, доимий 
армиянинг йўқлиги ва халқнинг жаҳолатда 
эканлигидадир.

“Тарихи маданият”да Ибрат ватан гул-
лаб-яшнаши учун нима қилиш зарурлиги 
ҳақида гапиради, иқтисодий масалаларга 
батафсил тўхталади. У маҳаллий саноат, 
ҳунармандчиликни ривожлантириш, иррига-
ция иншоотларини қуриш, қишлоқ хўжалиги 

ишларини юритиш, ички ва 
ташқи савдони тиклаш за-
рурлиги ҳақида гапиради. У 
ер ости бойликларини қазиб 
олиш ва қайта ишлаш имко-
ниятларини кўриб чиқади ва 
хомашё эмас, балки тайёр 
маҳсулотни экспорт қилиш-
ни таклиф этади. Исҳоқхон 
Ибрат ёшларни ўқишга, 
хорижий тадбиркорлар иш 
тажрибасини ўрганишга 
даъват этади. Янгича дун-
ёқараш ва замонавий би-
лимлар қанотимиз бўлиши 
кераклигини таъкидлайди. 

Ибрат европаликлар 
билан яқин алоқаларни, ав-
валамбор, фан ва саноатни 
ривожлантиришнинг ғарб 
даражасига эришиш си-
фатида кўрган. Илмий ва 
техникавий тараққиёт, энг 
илғор тажрибани ўзлаш-
тириш кераклигини исбот-

лашга интилиш билан бирга, ўз маданий 
илдизлари, ўзига хос бетакрорликни сақлаб 
қолишга чақирган. У қатъий ислоҳотлар та-
рафдори бўлиб, тараққиёт фойдаси учун 
анъанавийликни инкор этмаган, чунки анъ-
ана ва янгилик жамият ҳаётига ҳам ижобий, 
ҳам салбий таъсир кўрсатиши мумкин деб 
ҳисоблаган.

Ибрат ва бошқа маърифатпарварлар 
мамлакатнинг исломий, миллий  манфаат-
ларига асосланган ҳолда, очиқ, ўзаро фой-
дали ташқи сиёсат тарафдорлари бўлган. 
Бундай сиёсат, уларнинг фикрича, дунёда, 
Яқин ва Ўрта Шарқда шиддат билан ўзга-
раётган вазиятни ҳамда мамлакатда амал-
га оширилаётган ислоҳотларни ҳисобга ол-
ган ҳолда шаклланган.

Бугун Ибрат ижодини ҳам ички, ҳам таш-
қи шароитлар ва, аввало, бутун Марказий 
Осиёдаги маърифат мафкурасига, ўзбек 
зиёлилари сиёсий онги ўсишига катта таъ-
сир кўрсатган мустамлакачиликка қарши ку-
раш билан узлуксиз равишда кўриш зарур. 

Ушбу омиллардан бирини эътиборга олмас-
лик бир ёқлама баҳолашга олиб келади.

Қўқон хонлиги, сўнг эса бутун Ўрта Осиё 
Россия империяси томонидан босиб олин-
ганидан кейин Исҳоқхон Ибрат Ўрта Осиёга 
руслар олиб келган  Туркистоннинг техник 

интеграцияси тарафдори бўлган. Шунинг-
дек, у янги ўқитиш услубига эга мактаблар-
ни қатъий қўллаб-қувватлаган ва уларнинг 
сонини кўпайтиришга чақирган.

Ташқи сиёсат фаолиятининг бош мақ-
сади — давлатнинг мустақиллиги ва су-
веренитетини мустаҳкамлаш, халқаро 
майдонда унинг ўрни ва ролини ошириш, 
мамлакат атрофида хавфсизлик белбо-
ғини яратиш, савдони фаол ривожланти-
ришдир. Маърифатпарварлар урушларга 
қарши бўлган, улар пацифист, тинчлик-
парварлик сиёсати, омма, хорижда яшов-
чи ватандошлар  билан алоқаларни ри-
вожлантириш тарафдори бўлган.

Ўзбек халқида “Ён қўшни — жон қўшни”, 
“Қўшнинг тинч — сен тинч” деган мақол-
лар бор. Булар тарих тажрибасидан келиб 
чиқиб, неча минг йиллик яхши қўшничилик 
муносабатларини инобатга олиб айтилган 
буюк ҳикматли сўзлардир. 

Албатта, Ибратнинг биз тадқиқ этган 
асарлари ўша даврнинг мавжуд сиёсий-
иқтисодий муносабатларини акс эттира-
ди. Шундай бўлса ҳам, буюк зиёлимиз 
Ибрат Туркистон сиёсати ва иқтисодиё-
тининг асосий йўналишларини кўрсатиб 
берди. Ўша даврнинг илғор мамлакатла-
ридаги саноат ва аграр ўзгаришларини 
ўрганиш асосида Туркистон иқтисодиё-
тини бошқаришда йўл қўйилган нуқсон-
ларни баён қилиб, ўлка иқтисодиётини 
ривожлантиришда илм-фан, техника-тех-
нология муҳим аҳамият касб этишини 
таъкидлаб ўтди, тавсиялар берди.

Чоризм босқинидан олдин Ўрта Осиё 
ҳудудидаги хонликлар  ушбу ҳудуддаги 
бой ва қудратли давлатлар ҳисобланар, 
уларнинг давлат қурилиши ҳамда дипло-
матияси қўшни мамлакатлар сиёсатига 
юқори даражада таъсир ўтказиб келар 
эди. Шу боис, айни кунда бу даврдаги 
дипломатик муносабатлар, элчилик бор-
ди-келдиларига оид нодир қўлёзмаларни 
тадқиқ этиш, халқимизга ўзининг ҳақиқий 
ўтмишини қайтариб бериш муҳим вазифа-
ларимиздан биридир.

Тафаккур томирлари

Йил охири, айниқса, адабиёт ва 
санъат, кино соҳаси учун тадбирлар, 
ўзгаришлар ва янгиликларга 
бой бўлди. Жумладан, яқинда 
пойтахтимизнинг Алишер Навоий 
номидаги Давлат Академик катта 
театрида улуғ маърифатпарвар 
Маҳмудхўжа Беҳбудийнинг 
145 йиллигига бағишланган 
адабий-бадиий кеча бўлиб ўтди. 
Ёзувчилар уюшмасида бир қанча улуғ 
шоир ва ёзувчиларимиз эсланди.

нишонлаш тўғрисида”ги қарорлар газеталаримиз-
нинг биринчи саҳифасини тўлдириб чиқди.

Газеталар-ку ўз йўлига, таъбир жоиз бўлса, халқи-
миз кўнглини тўлдирди, ўз азизлари, ўз улуғларидан 
қувониш, фахрланиш туйғуси каттаю кичикни чексиз 
хурсанд қилди. Соғинган буюкларимизни кўргандай 
бўлдик, бўлажак катта тадбирлар тараддудига ту-
шиб қолдик.

Қарорда уларнинг хотирасини абадийлашти-
риш, адибларимизнинг “Танланган асарлари”ни 
чоп этиш, асарларини қардош тилларга таржима 
қилиш, ҳужжатли фильмлар яратиш, “Замондош-
лар хотирасида” китобларини тайёрлаш, буюк 
санъаткоримиз номидаги миллий эстрада олий 
мактабини, шунингдек, Ботир Зокиров номида-
ги эстрада-симфоник оркестрини ташкил этиш, 
санъаткор ижодига мансуб тасвирий санъат наму-
налари ҳамда адабий  асарларидан иборат ўзбек-
рус-француз ва инглиз тилларида китоб-альбомни 
нашр қилиш, хотира кечалари уюштириш, ижодла-
ри бўйича илмий-амалий конференциялар ўтка-
зиш, яшаган хонадонларига ёдгорлик лавҳалари 
ўрнатиш, номларига кўчалар қўйиш, спектакллар 
саҳналаштириш каби тадбирлар белгиланган.

Албатта, бу буюк уч ижодкорга кўрсатилган мисл-
сиз эҳтиром давлатимиз раҳбари томонидан умум-
маънавиятимизга бўлган эътибор, ғамхўрликнинг 
ёрқин ифодасидир. Шунингдек, янги ижодкорлар — 
ёш шоир ва  ёзувчилар, санъаткорлар, рассомлар-
ни ижодга ундаш, иқтидорини намоён этишга имко-
ниятлар эшигини янада кенг очиш учун энг самарали 
йўлдир.

Бундан сал олдин Ўзбекистон Республикаси 
 Президентининг “2017–2021 йилларда Ўзбекистон 
Республикасини ривожлантиришнинг бешта устувор 
йўналиши бўйича Ҳаракатлар стратегиясини “Илм, 
маърифат ва рақамли иқтисодиётни ривожлан-
тириш йили”да амалга оширишга оид давлат дас-
тури тўғрисида”ги фармони ижросини таъминлаш 
мақсадида Вазирлар Маҳкамаси тегишли фармо-
йиш қабул қилди. Унда “Ўзбекистон халқ ёзувчилари 
Саид Аҳмад, Асқад Мухтор таваллудининг 100 йил-
лиги, Ўзбекистон халқ шоири Жуманиёз Жабборов 
таваллудининг 90 йиллиги, Ўзбекистон халқ ёзувчи-
си Шукур Холмирзаевнинг 80 йиллиги, Ўзбекистонда 
хизмат кўрсатган маданият ходими, шоир Шавкат 
Раҳмон, Ўзбекистон халқ ёзувчиси Эркин Аъзам 
ҳамда Ўзбекистон халқ шоири Усмон Азим таваллу-
дининг 70 йиллигини мамлакатимиз миқёсида кенг 
нишонлаш тадбирлари белгилаб берилган. Фармо-
йишда олий ўқув юртлари, маънавият даргоҳларида 
бу ижодкорларнинг “Ўзбек адабиётига ва санъатига 
қўшган ҳиссаси ва ижодининг аҳамияти” мавзусида 
илмий-амалий конференциялар ўтказиш, ижоди ми-
солида ёш қаламкашлар учун “Маҳорат дарслари” 
ташкил қилиш, улар ҳақида фильмлар яратиш, хоти-
ра ва адабий кечалар ўтказиш, фотокўргазма ҳамда 
китоблар кўргазмаси, яшаган уйларига ёдгорлик лав-

ҳаси ўрнатиш ва уларнинг энг сара ижод намунала-
рини жамлаб, “Танланган асарлар”ни, замондошлар 
хотиралари китобларини “Шарқ” нашриётида чоп 
этиш кўрсатиб ўтилган.

Бу бизга, яъни “Шарқ”чиларга қувонч бағишлади, 
таъбир жоиз бўлса, бу ҳам ишонч, ҳам юксак масъ-
улиятдир. Кези келганда шуни айтиб ўтиш жоизки, 
ҳозир биз Ўзбекистон Ёзувчилар уюшмаси ва “Ижод” 
фонди билан айнан қарорда кўрсатилган “Танлан-
ган асарлар” сериясини чоп эта бошлаганимизга 3-4 
йил бўлди. Бу даврда ўндан ортиқ улуғ ижодкорла-
римизнинг бир хил шакл-шамойилдаги забардаст ва 
кўркам китобларини чоп этдик. Зукко ўқувчилар уни 
мамнуният билан кутиб олди. Бу серия уларнинг ки-
тоб жавонларини тўлдирди, кутубхоналарига файз 
ва кўрк берди.

Дарҳақиқат, ушбу туркумнинг пайдо бўлиши ҳақи-
да икки оғиз айтиб ўтиш ноўрин бўлмас. Боя айтга-
нимиздек, 3-4 йил олдин халқ севган улуғ ижодкор-
ларнинг бир жилдлик, катта ўлчамда, ўта маҳорат 
ва дид билан  тайёрланган “Танланган асарлар” тур-
кумини яратиш фикри пайдо бўлди. Аввало, “Шарқ” 
нашриёти бош таҳририятимизда тортишувлар, 
баҳслар билан пишган ғояни Бадиий кенгашимизга 
қўйдик. Катта адиблар, ижодкорлар, таҳрир ҳайъати 
аъзолари маъқуллагач, китобларнинг умумий кўри-
ниши, рамзлари, муқова, унинг ранги-рўйи бўйича 
анча таклифлар бўлди.  Ўзимиз ишонган бир нечта 

рассом биродарларимизга фикр бердик. Ранго-ранг, 
бири-биридан гўзал вариантлар тавсия этилди. Яна 
таҳририят, таҳрир ҳайъати жамоатчилик кенгаши йи-
ғилишиб, ҳамма ишларни кўриб чиқдик ва ҳозирда 
китобхонлар қўлига етиб борган муқова пайдо бўлди.

Ўша чоғда бу туркумни қайси адибдан бошлаймиз 
деган масала юзага келгани, табиий ҳол. Тўғриси, 
бу муқовадан ҳам қийин иш экан. Улуғларни кўзинг 
қиймайди, ҳаммаси муносиб. Охири кўп мулоҳаза-
лардан кейин Чингиз Айтматовдан бошлайдиган 
бўлдик. Чингиз оғанинг энг сара ижод намуналарини 
жамлаб, китобни 5 минг нусхада чоп этдик. Ҳартугул, 
адашмаган эканмиз, зукко, диди баланд китобхонла-
римиз янги туркумдаги янги китобимизни яхши кутиб 
олди, тезда тарқалиб кетди. Юзимиз ёруғ бўлди. Ҳо-
зир қайта нашрга ҳозирлик кўряпмиз.

Вазирлар Маҳкамасининг “2020-2025 йилларда 
китобхонлик маданиятини ривожлантириш ва қўл-
лаб-қувватлаш миллий дастурини тасдиқлаш тўғ-
рисида”ги қарорида аҳоли, аввало, ёшлар маъна-
вий-маърифий, бадиий-эстетик талабларига жавоб 
берадиган китобларни юксак сифат билан чоп этиш, 
нашриёт ва ижодкорлар фаолиятига кўмаклашиш, 
болаларга мўлжалланган китобларни чоп этишни 
кўпайтириш, миллий ва жаҳон адабиётининг энг 
сара намуналарини таржима қилиш, мутолаа ма-
даниятини юксалтириш, республиканинг олис ҳу-
дудларида ва ёшга доир китобхонлик маданиятини 

 ривожлантириш, шунингдек, китоб савдосини таш-
кил этиш тартибларини соддалаштириш, китоб ет-
казиб берувчиларни замонавий ижтимоий эҳтиёж-
ларга мослаштириш инфратузилмасини яхшилаш, 
электрон китоблар яратиш, рақамлаштириш, элект-
рон каталогларни тузиш каби қатор вазифалар бел-
гиланган. Бу дастур уч босқичда амалга оширилади.

Биринчи босқич — 2020-2021 йилларда китоб-
хонлик маданиятини ривожлантириш бўйича таш-
килий-ҳуқуқий механизмларни такомиллаштириш 
чора-тадбирларини амалга ошириш; иккинчи бос-
қичда — 2022-2023 йилларда китобхонликка оид 
инфратузилмани мустаҳкамлаш; учинчи босқич 
— 2024-2025 йилларда ёшларнинг китобхонлик ма-
даниятини жадал ривожлантириш, уларнинг интел-
лектуал салоҳияти ўсиши ҳисобига инсон капитали 
сифатини яхшилашдан иборат. Яна бир янгилик, 
2021 йилдан бошлаб ҳар йил апрель ойининг бирин-
чи ҳафтаси мамлакатимизда “Китобхонлик ҳафтали-
ги” этиб белгиланди.

Китобга, китобхонликка, ноширчилик, китоб сав-
досини ривожлантиришга йўналтирилган бу ҳужжат 
ўзининг кўлами, миқёси, соҳанинг барча қирралари, 
муаммоларини кўтаргани билан эътиборга молик. 
Давлатимиз раҳбари маънавият, маърифат ҳақида 
гапира туриб, “Китобсиз келажак йўқ!” деганлари-
да беихтиёр ҳар бир қалбни чуқур мамнунлик туй-
ғуси қамраб олди. Китобхонликка, мутолаага бўлган 
алоҳида эътибордан кўнгиллар янада юксалди.

Куни кеча яна бир эътиборли жараёнда иштирок 
этдик. Хабарингиз бор, ўтган йили шу пайтларда 
Тошкентда биринчи бор Халқаро китоб ярмаркаси 
бўлиб ўтганди. Унга жаҳоннинг 20 дан ортиқ дав-
латидан касбдошларимиз ташриф буюрди. Шунда 
ҳайъат аъзоларидан бири сифатида хорижий меҳ-
монларнинг бу тадбиримизга бўлган юксак муноса-
батига эътибор бергандим. Чет эллик меҳмонлари-
миз гўзал пойтахтимизни, юртимизни ва китобхон 
элимизни севиб қолганини айтиб, бу тадбирни ҳар 
йили ўтказиш таклифини берди. Афсуски, бу йил 
пандемия туфайли у онлайн тарзда ўтказилди.  
16-18 декабрь кунлари Алишер Навоий номида-
ги Ўзбекистон Миллий кутубхонасида “Tashkent 
Book Fest — 2020” II халқаро китоб кўргазмаси бў-
либ ўтди. Унда 11 та хорижий давлат, жумладан, 
Буюк Британия, Россия Федерацияси, Қозоғистон,  
Исроил, Туркия, Франция, АҚШ, Бельгиянинг наш-
риёт ва китоб савдо ташкилотларидаги 20 нафар 
мутахассис, маҳаллий нашриётлар ҳамда ахборот-
кутубхона муассасалари вакиллари иштирок этди.

Юртимизда китобхонликка, китоб чоп этишга, 
адабиётни кенг тарғиб этишга бўлган бундай эъти-
бор, ғамхўрлик халқимиз маънавияти, саводхонлиги  
юксалишига хизмат қилади.  Айниқса, келажагимиз 
таянчи бўлган ёш авлодни рағбатлантиради,  барка-
моллик сари ундайди. Зеро, китобхон халқ етакчила-
ри ҳам китобхон, китобсевар, адабиётсевар бўлса, у 
халқ бахтиёр, маънавияти юксак  бўлади.

Аҳрор АҲМЕДОВ,
“Шарқ” нашриёт-матбаа акциядорлик 
компанияси бош муҳаррири

Жадидчилик тарихи 

Маърифатпарвар боболаримиз ҳаёти ва ижодига 
назар ташласак, ХХ аср бошларида Наманган 
адабий муҳити намояндаларидан бири Исҳоқхон 
Ибратнинг тарихий-илмий мероси катта ўрин 
тутганига амин бўламиз.       


